
 Республикада электр энергияси 
олишнинг янги йўналишларини жорий 
қилиш учун қайта тикланадиган ман-

баларнинг шамол ва қуёш энергияси 
каби устувор турларидан фойдала-

ниш имкониятини берадиган техноло-

гияларни ўзлаштириш ва уларни ама-

лиётда қўллаш бўйича кенг кўламли 
ишлар бажарилмоқда.

Шамол энергетикаси бўйича етак-

чи мутахассислар фикрича, Ўзбекис
тон географик жойлашуви ва иқлим 

Маълумки, йил бошида ҳар бир вило-

ят, туман ва шаҳар ҳокими халққа муро-

жаат қилиб, тадбиркорликни ривожлан-

тириш бўйича аниқ режаларини белгилаб 
олган эди. Уларни амалга ошириш мақса-

дида, бу йилги мураккаб синовларга қа-

рамасдан, бизнесни қўллабқувватлаш 
учун етарли ресурслар ажратилиб, барча 
зарур шароитлар яратилди.

Йиғилишда ҳокимлар ва сектор раҳ-

барларининг асосий вазифаси ва зимма-

сига олган мажбурияти — янги иш ўрин-

лари яратиб, эҳтиёжманд оилаларни 
“темир дафтар”дан чиқариш борасидаги 
ишлар натижадорлиги кўриб чиқилди. 

Масалан, Сирдарё вилоятида 10 ойда 
12 мингта доимий иш ўрни ташкил этил-

ган. Натижада “темир дафтар”га кири-

тилган ишсиз фуқароларнинг қарийб 90 
фоизи бандлиги таъминланган.

Худди шундай, Қашқадарё вилоя-

тининг Қарши шаҳри ва Китоб тумани, 
Навоий вилоятининг Қизилтепа, Учқу-

дуқ, Навбаҳор туманлари ва Зарафшон 
шаҳрида кўп иш ўрни яратилгани қайд 
этилди. Шу билан бирга, бу борада аҳвол 
қониқарсиз бўлган туманлардаги суст-

кашликлар кўрсатиб ўтилди.
— Ҳар бир ҳудудда тадбиркорликни 

ривожлантиришнинг катта ресурслари 
бор. Фақат уни ишга солиш керак. Ҳудуд 
раҳбарлари ҳар куни бу ҳақда ўйлаши 
ва изланиши лозим, — деди давлатимиз 
раҳбари.

Мазкур йилда оилавий тадбиркорлик 
дастурлари доирасида жами 4 трилли-

он сўм ажратиш белгиланган эди. Лекин 
йил давомида қўшимча маблағлар ҳам 
йўналтирилди, аҳоли ва тадбиркорларга 
жами 5,2 триллион сўм имтиёзли кредит-

лар берилди.
Йиғилишда ушбу маблағларнинг са-

марадорлиги таҳлил қилинди. Мисол 
учун, Шовот туманида 26 миллиард сўм 
оилавий кредит ажратилиб, бир ярим 
мингта иш жойи яратилган. Яъни, 1 мил-

лиард сўм кредитга 56 та янги иш ўрни 
тўғри келган.

Бу кўрсаткич Қўшработда 57 та, Муз-

работда 49 тани ташкил этган.
Бугунги кунда тадбиркорларнинг қа-

рийб 1 триллион сўмлик янги лойиҳала-

ри учун кредитларга талаби борлиги қайд 
этилди. Молия вазирлигига янги жалб 
этилган еврооблигация маблағларидан 1 
триллион сўмни Халқ банки, "Микрокре-

дитбанк" ва "Агробанк"ка оилавий тад-

биркорлик дастурлари учун ресурс сифа-

тида жойлаштириш вазифаси қўйилди.
Халқ банкига хотинқизлар тадбиркор-

лиги учун лойиҳалар тайёрлаб, уларга ўз 
бизнесини йўлга қўйишни ўргатиш топ-

шириғи берилди. Бунда банк ходимлари 
аёллар билан мижозбай, маҳаллабай, 
туманбай бевосита ишлаши зарурлиги 
кўрсатиб ўтилди.

Тадбиркорлик фаолияти учун яратил-

ган имтиёзлар натижасида 10 ойда 78 
мингта корхона ташкил этилган. Хусусан, 

ТАДБИРКОРЛИКНИ ВА ХИЗМАТЛАР 
СОҲАСИНИ РИВОЖЛАНТИРИШ БЎЙИЧА 

УСТУВОР ВАЗИФАЛАР БЕЛГИЛАНДИ
Ўзбекистон Республикаси Президенти Шавкат Мирзиёев раислигида 24 ноябрь куни 
ҳудудларда тадбиркорликни қўллаб-қувватлаш бўйича кўрилаётган чора-тадбирлар 

натижадорлиги ҳамда хизматлар ва сервис соҳасини ривожлантиришга қаратилган устувор 
вазифалар муҳокамасига бағишланган видеоселектор йиғилиши бўлиб ўтди.

Ховос туманидаги янги кичик саноат зо-

насида 7 та лойиҳа натижасида 500 та 
иш ўрни яратилган. Умуман, туманда 
жами 170 та янги корхона очилган.

Ёзёвон, Учтепа, Шофиркон ва Беко-

бод туманларида тадбиркорликни қўл-

лабқувватлаш бўйича ишлар танқид 
қилинди. Иқтисодий тараққиёт ва кам-

бағалликни қисқартириш вазирлигига 
бундай жойларда тадбиркорларга ҳар 
томонлама кўмак бериш бўйича “биз-

неспатронаж” тизимини йўлга қўйиш 
топширилди.

Пандемия даврида вақтинча ишламай 
турган 96 мингта корхона ўз фаолиятини 
тиклагани қайд этилиб, қолган бизнес 
субъектларига ҳам бу борада кўмакла-

шиш муҳимлиги таъкидланди.
Ҳудудларда тадбиркорларни ер ма-

саласи кўп қийнаётгани, бу борада кўп
лаб мурожаатлар бўлаётгани кўрсатиб 
 ўтилди.

Йиғилишда жойларда инфратузилма-

ни яхшилаш масаласига алоҳида эъти-

бор қаратилди. Ривожланишдан орқада 
қолаётган 22 та туман учун инвестиция 
дастури доирасида 264 миллиард сўм, 
бошқа ҳудудлар учун қўшимча 736 мил-

лиард сўм йўналтирилиши қайд этилди.
Иш ўринлари ташкил этиш, тадбиркор-

лар муаммоларини ҳал қилиш ва уларни 
қўллабқувватлаш борасида ўзибўларчи-

ликка йўл қўйган Бухоро, Жондор ва Сир-

дарё туман ҳокимларини лавозимидан 
озод этиш масаласи қўйилди.

Тадбиркорликни ривожлантириш бў
йича ҳокимларнинг ҳисоботини маҳаллий 
кенгашларда муҳокама қилиб, фаолияти-

га баҳо бериш, шунингдек, 2021 йил учун 
аниқ режаларни белгилаш муҳимлиги 
таъкидланди. 

Хизматлар иқтисодиётнинг муҳим 
қисми. Дунёда сервис соҳасининг ялпи 
ички маҳсулотдаги улуши ўртача 61 фо-

изни ташкил этади. Мамлакатимизда бу 
кўрсаткич 36 фоиздир. Лекин 86 фоиз қў-

шилган қиймат шу соҳада яратилади.
Қорақалпоғистон, Қашқадарё, Наман-

ган, Сурхондарёда аҳоли жон бошига 
хизматлар ҳажми мамлакатимиздаги ўр-

тача кўрсаткичдан 2 баробар паст.
Йиғилишда бу соҳада захиралар кўп-

лиги таъкидланиб, ҳудудларда хизмат-

лар ва сервис соҳасини ривожлантириш 
келгуси йилги устувор йўналиш этиб бел-

гиланди.
Аввало, йўл бўйи инфратузилмасини 

яхшилаш орқали 700 миллиард сўмлик 
қўшимча хизматлар яратиш имкони бор-

лиги таъкидланди. Жумладан, 150 дан 
ортиқ туман ва шаҳардан ўтадиган 10 
минг километр йўлда 400 дан зиёд йирик 
сервис объектлари учун эҳтиёж мавжуд.

Шундан келиб чиқиб, мутасадди-

ларга Тошкент — Андижон, Тошкент 
— Термиз ҳамда Самарқанд — Нукус 
халқаро йўллари ёқасида савдо ва 
хизмат кўрсатиш объектлари ташкил 
этиш, янги иш ўринларини кўпайти-

риш бўйича топшириқлар берилди.
Инвесторлар иштирокида истироҳат 

боғлари ҳамда хиёбонларнинг бир 
қисмида енгил конструкцияли савдо, 
умумий овқатланиш ва кўнгилочар объ-

ектлар ташкил этиш, таълим, маданият, 
спорт ва соғлиқни сақлаш объектлари-

нинг бўш турган қисмини тадбиркорларга 
бериш орқали ҳам кўплаб хизматларни 
йўлга қўйиш мумкин.

Тадбиркорларни жалб қилган ҳолда 
спорт объектлари қуриш учун келгуси 
йилда 500 миллиард сўм кредит ажрати-

лиши белгиланди.
Бугунги кунда агросаноат тармоғи 

изчил ривожланиб, замонавий иссиқхо-

налар, интенсив боғлар ва чорвачилик 
хўжаликлари учун агроном, зоотехник, 
ветеринар, ўсимликларни ҳимоя қилиш, 
уруғчилик бўйича мутахассисларга талаб 
ошиб бормоқда.

Шу боис соҳада замонавий хизматлар 
кўламини кенгайтириш, хорижий мута-

хассисларни жалб қилиб, амалий ўқув 
курслари ташкил этиш зарурлиги таъкид
ланди.

Транспорт соҳаси хизматларда энг 
юқори улушга эга. Бу борада аҳолининг 
энг кўп норозилигига сабаб бўлаётган жа-

моат транспорти бўйича Тошкент шаҳри-

да янги тизим жорий этилмоқда.
Транспорт вазирлигига хорижий экс-

пертларни жалб қилган ҳолда Нукус 
шаҳри, вилоятлар маркази ва йирик 
шаҳарларда ҳам жамоат транспорти ти-

зимини ривожлантириш бўйича кўрсатма 
берилди.

Хизмат кўрсатиш соҳасини қўл-

лабқувватлаш масалаларига ҳам эъти-

бор қаратилди. Жумладан, хизматлар 
бўйича йиллик тушуми 1 миллиард сўм-

дан кам бўлган тадбиркорлар учун қў-

шилган қиймат солиғини чорак якуни бў
йича тўлаш тартиби давом эттирилиши 
маълум қилинди. Ушбу чора 8 мингдан 
зиёд тадбиркор ихтиёрида бир чоракда 
220 миллиард сўм айланма маблағ қоли-

шига имкон беради.
Шунингдек, товар ва хизматларни экс-

порт қилган корхоналарга қўшилган қий-

мат солиғи валюта тушумини кутмасдан 
қайтариб берилади. Бу қулайлик нати-

жасида тадбиркорлар ихтиёрида бир чо-

ракда 200 миллиард сўм айланма маблағ 
қолади. Мутасадди вазирликларга шу 
бўйича кўрсатмалар берилди.

Умуман, ҳар бир вилоят, туман ва 
шаҳар ҳокими ўз ҳудудида хизматлар 
соҳасини ривожлантириш дастурини ту-

зиб, сўзсиз амалга ошириши кераклиги 
белгиланди. Бу борада намунавий ло
йиҳалар ишлаб чиқиб, молиялаштириш-

га кўмаклашиш учун тижорат банклари 
ҳудудларга бириктирилди. Барча туман-

лар кесимида аниқ вазифаларни ўз ичига 
олган ҳукумат қарори қабул қилиш вази-

фаси қўйилди.

ЎзА

Тараққиёт мезонлари

“Янги Ўзбекистон” газетаси учун махсус

ТЕХНОПАРК — ЙИРИК ИШЛАБ 
ЧИ+АРИШ ЗОНАСИ

Инвестициявий лойиҳалар асосида юзлаб ишчи ўрни яратилмоқда
2019 йилда Тошкент шаҳри-

нинг Яшнобод туманида таш-

кил этилган “Texnopark” МЧЖда 
умумий қиймати 365 миллион 
долларлик 17 та лойиҳа амалга 
оширилмоқда. Жорий йил боши-

да инвестиция асосида электрон 
газ ҳисоблагичлар ва маиший со-

витгичлар ишлаб чиқариш йўлга 
қўйилган эди. Ноябрь ойида яна 4 
та йирик лойиҳа — лифт ва эска-

латорлар, форма ва қолиплар, 
сув насослари ва саноат конди-

ционерлари ҳамда совитиш тар-

моқлари ишлаб чиқаришга старт 
берилмоқда. Технопарк бўйлаб 
ташкил этилган медиатур даво-

мида журналистлар замонавий 
корхоналардаги қизғин иш жараё-

ни билан танишди.

Пресстур иштирокчиларининг 
илк манзили лифт ва эскалатор-

лар ишлаб чиқариш корхонаси 
бўлди. Шу ернинг ўзида чиқарил-

ган эскалатор ёрдамида бир зумда 
юқорига кўтарилган меҳмонлар за-

монавий, шинам ва бетакрор ди-

зайнга эга лифтларни кўриб, ҳай-

ратини яшира олмади. Айримлар 
ҳатто бу лифтлар ўзимизда ишлаб 
чиқарилаётганига ишонмади ҳам. 
Аммо “Технопарк” МЧЖ лифт ва 
эскалатор ишлаб чиқариш заводи 
раҳбари Рустам Давлатхўжаев-

нинг таништируви ҳамда иш жара-

ёнининг бевосита намойиш этили-

ши шубҳаларни тарқатиб юборди.

Ирода ТОШМАТОВА,
“Янги Ўзбекистон” мухбири

Катта майдонда жойлашган баланд 
биноларнинг кираверишига 
ёзилган “Texnopark” сўзини ўқиган 
инсон “бу қандай парк экан”, 
деган хаёлга бориши мумкин. 
Иншоотнинг замонавий қиёфасидан 
ҳайратланаётган кишиларга “бу парк 
эмас”, дейишга шошилманг. Боиси, 
энг илғор технологиялар асосида 
импорт ўрнини босувчи маҳсулотлар 
ишлаб чиқарадиган корхоналардан 
иборат технопаркни айланган 
одам ўзини ҳақиқатан замонавий 
қурилмалар хиёбонида юргандек  
ҳис этади.

Ўзбекистон Бирлашган Араб Амирликлари 
билан шамол энергетикасини 

ривожлантириш бўйича ҳамкорликни 
фаоллаштирмоқда

шароити боис ушбу йўналишда улкан 
салоҳиятга эга.

Ўзбекистон ҚТЭ йўналишини изчил 
ривожлантириш мақсадида шамол 
генераторларини бунёд этиш ва улар-

дан фойдаланиш бўйича рақобатбар-

дош шартларни таклиф қилаётган йи-

рик компаниялар билан музокаралар 
олиб бормоқда.

Хусусан, 2020 йил 8 июнь куни Ўзбе-

кистон Инвестициялар ва ташқи савдо 
вазирлиги ва Бирлашган Араб Амир-

ликларининг “Masdar” компанияси ўр-

тасида инвестициявий шартнома им-

золанди. Мазкур ҳужжатга кўра, БАА 
компанияси Навоий вилоятида шамол 
электр станциясини (ШЭС) лойиҳа-

лаштириш, молиялаштириш, қуриш ва 
фойдаланишни таъминлайди.

Бу “Masdar” томонидан республи-

камизда амалга оширилаётган ик-

кинчи йирик лойиҳадир. Ўтган йил 
октябрь ойида компания давлатху-

сусий шериклик асосида Навоий ви-

лоятида 100 МВт қувватга эга қуёш 
электр станциясини қуриш бўйича 
тендерда ғолиб чиққан эди. Мазкур 
лойиҳа бўйича тегишли келишувлар 
2020 йил январь ойида имзоланган.

Ўзбекистон 2030 йилга қадар қайта тикланадиган энергия (ҚТЭ) 
манбалари улушини 25 фоизгача оширишни режалаштирмоқда. 
Бугун мамлакатимизда ишлаб чиқарилаётган электр энергияси 
умумий ҳажмида қайта тикланадиган энергия манбаларининг 
улуши атиги 10 фоизни ташкил этади, қолган 90 фоизи 
анъанавий манбалардан ишлаб чиқарилмоқда.

Жорий йил сентябрь 
ойида “Masdar” 
компанияси Томди 
тумани минтақасида 
шамол салоҳиятини 
ўрганиш учун тўртта 
метеорологик устун 
ўрнатди. Бу Навоий 
вилоятида 500 МВт 
қувватга эга шамол 
электр станция сини 
қуриш лойиҳасини 
амалга оширишнинг 
навбатдаги босқичи 
бўлди.

МЎМАЙ ДАРОМАД, 
ИМКОНИЯТЛАР МАНБАИ

Бугун хизматлар ва сервис 
соҳасига эҳтиёж ортиб 
бормоқда. Шу боис, бу соҳа 
мўмай даромад манбаи 
саналади. Ўзбекистонда ҳам 
бу борада катта имкониятлар 
мавжуд. Бундан унумли ва 
мақсадли фойдаланиш эса 
халқимиз турмуш даражасини 
юксалтиришга хизмат қилиши 
шубҳасиз. 
Президентимиз Шавкат 
Мирзиёев раислигида ўтган 
видеоселектор йиғилишида ана 
шу жиҳатлар эътиборга олиниб, 
ҳудудларда тадбиркорликни 
қўллаб-қувватлаш бўйича 
кўрилаётган чора-тадбирлар 
натижадорлиги ҳамда 
хизматлар ва сервис соҳасини 
ривожлантиришга қаратилган 
устувор вазифалар муҳокама 
қилинди.

— Кейинги йилларда мамлакатимиз-

да тадбиркорлик субъектларини ҳар 
томонлама қўллабқувватлаш, уларга 
турли имтиёз ва енгилликлар бериш 
борасида жуда кўплаб қарор ва фар-

монлар қабул қилинди. Хусусан, ўтган 
3 йилда Навоий вилоятида қарийб 19 
мингдан ортиқ хусусий тадбиркорлик 

субъекти иш бошлади. Биргина 2020 
йилнинг ўзида мингга яқин янги ло
йиҳалар ишга туширилди. Натижада  
9 мингга яқин иш ўрни яратилди.

Тадбиркорларга яратиб берилаёт-

ган бу каби имкониятлар натижасида 
бюджетга тушаётган солиқ тушумлари 
ҳам ошиб бормоқда.

Йиғилишда ҳокимлар ва сектор 
раҳбарларининг асосий вазифаси ва 
зиммасига олган мажбурияти — янги 
иш ўринлари яратиб, эҳтиёжманд ои-

лаларни “темир дафтар”дан чиқариш 
борасидаги ишлар таҳлил қилинди. 
Шунингдек, Навоий вилоятининг Қи-

зилтепа, Учқудуқ, Навбаҳор туманлари 
ва Зарафшон шаҳрида кўп иш ўрни 
яратилгани қайд этилди.

Вилоятимизда умумий ялпи ҳудудий 
маҳсулотнинг қарийб 10 фоизини хиз-

матлар соҳаси ташкил этади. Келгусида 
мана шу улушни 5 баробарга кўпайтириш 
учун барча чоратадбирларни кўрамиз. 

Қобил ТУРСУНОВ,
Навоий вилояти ҳокими:

Нодир МАҲМУДОВ,
“Янги Ўзбекистон” мухбири

2020 йил 25 ноябрь, 227-сон
2 Туманимизни ижтимоий-иқтисодий ривожлантириш борасида давлатимиз раҳбари томонидан 

белгилаб берилган вазифаларни бекаму кўст уддаласак ҳаётимиз янада фаровонлашади. СИЁСАТ

Ҳамкорлик

“Янги Ўзбекистон” газетаси учун махсус

Электростанциянинг фойдала-

нишга топширилиши йилига 1,8 гВт/
соат миқдорида арзон электр энер-

гияси ишлаб чиқариш ҳисобига 
республиканинг энергетика балан-

сини диверсификация қилиш ва му-

стаҳкамлашга имкон беради. Бу 500 
мингдан зиёд уй хўжалигининг эҳтиё-

жини қоплайди, деганидир.
Замонавий ҚТЭ технологиялари-

ни жорий этиш электр энергиясини 
ишлаб чиқаришда ишлатиладиган 
табиий газ ҳажмини йилига 175 
миллион куб метргача камайти-

риш имкониятини тақдим этади. Бу, 
шунингдек, тежаб қолинган энер-

гия ресурслари бошқа эҳтиёжлар-

га йўналтирилади, атмосферага 
чиқариладиган карбонат ангидрид 
чиқиндилари сезиларли даражада 
(йилига 1,1 миллион тонна) камай-

тирилади, дегани  ҳамдир.
Янги объектни қуриш ишлари-

ни 2021 йил охирига қадар бошлаш 
кўзда тутилмоқда. 2023 йил апрель 
ойида ишлаб чиқариш қувватлари-

нинг биринчи босқичи (250 МВт.гача) 
ва 2024 йил охирига қадар барча қув-

ватларни фойдаланишга топшириш 
режалаштирилган.

Жорий йил сентябрь ойида 
“Masdar” компанияси Томди тумани 
минтақасида шамол салоҳиятини 

Президентимиз Шавкат Мирзиёев 
ўтган ҳафта “Ўзбекфильм” киносту-

диясига ташрифи чоғида бу ерда 
амалга оширилган ишлар ва келгу-

си режалар билан танишиб, бир гу-

руҳ кино намояндалари билан ҳам 
учрашди.

Учрашувда давлатимиз раҳбари 
томонидан маҳоратли кадрларни 

тайёрлаш учун Ўзбекистонда кино 
таълимини йўлга қўйиш, кино
академия ташкил этиш масаласи 
алоҳида қайд этилди. Шунингдек, 
жаҳон киносаноати ютуқларини ўр-

ганиш ва татбиқ этиш, ижодкорлар 
малакасини ошириб бориш, хусу-

сан, ёшларни Россия давлат кине-

матография институтида ўқитиш 
борасида фикр лар билдирилди.

Куни кеча “Ўзбеккино” Миллий 
агентлигида ватандошимиз, ҳозир 
Россияда самарали ижод қилаёт-

ган актёр Фарҳод Маҳмудов билан 
Бутунроссия давлат кинематогра-

фия институти (ВГИК)да ўзбекис
тонлик талабалар учун алоҳида 
курслар ташкил қилиш бўйича ме-

морандум имзоланди. 
Келишувга биноан, энди ўзбек 

талабалари учун ташкил этилади-

ган ижодий устахонага Фарҳод Маҳ-

мудов раҳбарлик қилади. Бундан 
буён 15 нафар ёш киноижодкор Бу-

тунроссия давлат кинематография 
институтида танлов асосида бепул 
ўқиш имкониятига эга бўлади.

— Узоқ танаффусдан сўнг ўзбек 
ёшларининг МДҲдаги энг нуфузли 
кино олийгоҳида ўқитилиши Ўзбе-

кистон киноси учун ижобий туртки 
бўлади, — дейди актёр Фарҳод 

Ўзбекистон Бирлашган 
Араб Амирликлари билан 

шамол энергетикасини 
ривожлантириш 

бўйича ҳамкорликни 
фаоллаштирмоқда

ўрганиш учун тўртта метеорологик 
устун ўрнатди. Бу Навоий вилоятида 
500 МВт. қувватга эга шамол электр 
станция сини қуриш лойиҳасини амал-

га оширишнинг навбатдаги босқичи 
бўлди.

Келажакдаги шамол электр стан-

циясининг қурилиш майдонида ша-

мол салоҳия тини ўрганиш натижала-

ри лойиҳанинг техникиқтисодий ва 
молиявий асослаш ишларини якун-

лашга имкон беради. Бу, ўз навбати-

да, халқаро молия институтлари би-

лан кредит шартномалари тузиш учун 
асос бўлади.

“Masdar” АбуДаби ҳукуматининг 
“Mubadala Investment”  компанияси 
шўъба корхонаси ҳисобланади.  У 
қайта тикланадиган энергия ишлаб 
чиқаришни ривожлантиришга ихти-

сослашган етакчи халқаро компания-

лардан бири. 
Компания томонидан амалга оши-

рилган инвестициявий лойиҳалар 
портфели 4 000 МВт.дан ортиқ ҳа-

жмда қайта тикланадиган манбалар-

дан электр энергияси ишлаб чиқа-

ришга ихтисослашган қувватларни ўз 
ичига олган. 

Музаффар КОМИЛОВ,
“Дунё” АА

Маҳмудов. — Давлат раҳбари би-

лан учрашувда айнан шу масала 
хусусида ҳам сўз борди. Бу таклиф 
ижобий қабул қилиниб, нафақат 
курс, балки ушбу таълим муассаса-

сининг Ўзбекис тонда факультетини 
ҳам ташкил қилиш зарурлиги бил-

дирилди. 
“Ўзбеккино” Миллий агентлиги 

Ахборот хизмати берган маълумот-

га кўра, жорий йилда 7 нафар ўзбе-

кистонлик йигитқиз ушбу олийгоҳга 
илк бора қабул қилинди. МДҲ мам-

лакатлари ишлари бўйича 
Россия федерал агент-

лиги кўмаги билан ушбу 
талабаларнинг шартнома 
пуллари, турар жой ва 
истеъдодли талабаларга 
стипендиялар “Ўзбеккино” 
томонидан тўлаб берила-

ди. Эндиликда нуфузли 
кинематография инсти-

тутида ўзбек талабалари 
учун алоҳида курслар 
ташкил этилмоқда.

— Бундан 3040 йиллар илгари 
ВГИКда миллий ижодий устахона-

лар мавжуд эди, — деди Фарҳод 
Маҳмудов. — Бироқ кейинчалик бу 
амалиёт тўхтатилди. Оқибатда, ўзбе-

кистонлик киноижодкор ёшлар узоқ 
муддат юқори даражадаги кино таъ-

лимига эга бўла олмади. Бугун санъ-

ат ривожининг ушбу кемтик жойини 
тўлдиришга ҳаракатлар бош лангани 
ва бу ҳукумат томонидан қўллабқув-

ватланаётгани қувонарли ҳол. Би-

тирувчиларимиз вақти келиб ўзбек 
киносининг ривожига муносиб ҳисса 
қўшишларига ишонаман.

Киноижодкорлар билан учрашув 
давомида Президентимиз кино-

нинг ҳозирда мафкура, маънавият, 
тарбия, ватанпарварлик борасида 
ниҳоятда муҳим восита эканини 
таъкидлаб, бу йўналишда ҳар қан-

дай вазиятдан  қатъий назар дав-

лат эътибори ва кўмаги мунтазам 
равишда давом этишини таъкид-

лаган эди. Меморандумни имзо-

лаш маросимида мазкур халқаро 
ҳамкорлик яқин келажакда ўз са-

марасини бериши ва ўзбек кино 
санъатини юқори сифат босқичига 
кўтаришга хизмат қилишига ишонч 
бил дирилди.

Энергетика вазирлиги мутахассислари Ўзбекистонда 
шамол электр станциясини қуриш ва ундан 
фойдаланиш лойиҳасини амалга ошириш 600 миллион 
доллардан ортиқ миқдордаги тўғридан-тўғри хорижий 
инвестицияларни жалб қилиш ҳамда 1 минг 300 
та янги иш ўрни яратиш имкониятини беришини 
таъкидламоқда.

БУТУНРОССИЯ 
ДАВЛАТ 

КИНЕМАТОГРАФИЯ 
ИНСТИТУТИДА

ўзбекистонлик талабалар учун алоҳида курс очилади 
ва унга таниқли актёр Фарҳод Маҳмудов 

раҳбарлик қилади

Бошланиши 1-бетда

Сарвар МАХАМЕТОВ,
Тошкент шаҳар Чилонзор тумани 
ҳокими

Бошланиши 1-бетда

Тараққиёт мезонлари

Муносабат

Биринчи йўналиш бўйича туманда умумий қиймати 10 
триллион 238 миллиард сўмлик 298 инвес тиция лойиҳаси 
амалга оширилиши режалаштирилган. Жумладан, шу йил 
декабрь ойида “Голд Мун” корхонасида заргарлик буюмла-

ри, 2021 йилда “Ориент керамик” МЧЖда керамик плиталар 
ишлаб чиқариш йўлга қўйилади. Давлат ва хусусий мулк
дорларга тегишли бўлган, лекин бўш турган объектлардан 
мақсадли фойдаланиш учун бир қатор ло йиҳалар ишлаб 

— Корхона асосий 2 та бинодан иборат бўлиб, ишлаб 
чиқариш майдони 12,5 минг квадрат метрга тенг, — дейди 
 Рустам Давлатхўжаев. — Лойиҳа “Shanghai Mitsubishi” Япо-

нияХитой қўшма корхонаси билан ҳамкорликда амалга оши-

рилмоқда. Заводда йўловчи ва юк ташувчи, панорамали ва 
касалхоналар учун мўлжалланган ҳамда буюртмачиларнинг 
талаблари асосида турли лифтлар ишлаб чиқариш имкони-

яти мавжуд. Лойиҳанинг умумий қиймати 12,2 миллион АҚШ 
долларига тенг бўлиб, йиллик ишлаб чиқариш қуввати 2 минг 
донани ташкил этади. Бизда лифтларга буюртмачи корхона-

нинг номи акс этган логотипларни тушириб бериш имкони 
ҳам бор. Ҳозир бу ерда 200 дан ортиқ иш ўрни яратилган.

Корхонада ишлаб чиқарилаётган лифтлар қатор 
афзаллик лари билан ажралиб туради. Улар барча тур-

даги бинолар, маъмурий идоралар, савдо ва кўнгил очар 
 комп лекслар, турар жой мажмуалари, меҳмонхона ва шифо-

хоналарда фойдаланишга мўлжалланган. Энг қулай жиҳат-

ларидан бири, ушбу лифтлар фавқулодда вазият ёхуд электр 
токи ўчиб қолган вақтларда кабина ичидаги мижозни битта 
пастки қаватга тушириб, автоматик тарзда эшикни очиб бера-

ди. Бу эса йўловчиларнинг лифтдан турли ноқулай ҳолатлар-

дан хавфсирамасдан фойдаланишига замин яратади. 
Шу йилнинг 20 ноябрь куни Президентимиз “Технопарк” МЧЖ

га ташрифи давомида Тошкент ва бошқа шаҳарлардаги кўп 
қаватли уйларда энг катта муаммо лифтлар билан боғлиқ-

лигини айтиб, маҳаллийлаштириш даражасини ошириш 
эвазига таннархни тушириш, эски лифтларни алмаштириб, 
янгиларига сифатли хизмат кўрсатиш бўйича кўрсатмалар 
берган эди. Ишлаш муддати ўтиб қолганларининг ўзини ҳи-

собга олса, республика бўйича эскирган минглаб лифтларни 
янгисига алмаштириш зарур. 

Лойиҳанинг хавфсизлик ва сифат кўрсаткичларига тўлиқ 
жавоб беришини таъминлаш мақсадида корхона ҳудудида 
баландлиги 60 метр бўлган синов минораси қурилган. Ушбу 
турдаги ишлаб чиқариш мажмуаларининг ажралмас бўлаги 

ҳисоб ланган бундай синов минораси Ўрта Осиё да ягоналиги 
билан ажралиб  туради. 

МАҲАЛЛИЙЛАШТИРИШ ДАРАЖАСИ 
ОРТМОҚДА

Минтақада ягона бўлиши кутилаётган лойиҳалардан яна 
бири сув насослари ишлаб чиқаришга қаратилган бўлиб, 
умумий қиймати 8,7 миллион АҚШ долларини ташкил эта-

ди. Лойиҳанинг йиллик қуввати 550 минг дона. Ишлаб чиқа-

рувчилар маҳаллий бозорга 4 тур, 10 хил моделдаги маҳсу-

лотларни етказиб бериш ва уларга бўлган импорт талабини 
қондиришни мақсад қилган. Бу ерда ишлаб чиқарилаётган 
маҳсулотлар, асосан, уй ва қишлоқ хўжалиги, томчилатиб 
суғориш ва иссиқхона комплекслари, шунингдек, маиший 
сув иситиш тизимларининг ажралмас қисми сифатида фой-

даланишга мўлжалланган.

“Технопарк”нинг саноат кондиционерлари ва совитиш 
тармоқлари ишлаб чиқариш бўлимида 300 та янги иш ўрни 
яратишга эришилган. Йиллик ишлаб чиқариш қуввати 80 
минг дона. 

Лойиҳанинг ишга туширилиши натижасида бугунги кун-

га қадар фақат импорт қилиб келинган совитиш тизимлари 
ўрнини маҳаллийлаштириш даражаси юқори бўлган маҳ-

сулотлар ҳисобига қоплаш имконияти яратилади. Ишлаб 
чиқарилаётган маҳсулотлардан ижтимоий соҳа объектлари 
ва қишлоқ хўжалигида (совитиш омборхоналарида) бирдек 
фойдаланиш мумкин.

Прессформа ва қолиплар ишлаб чиқариш бўлимида эса 
совитилган ҳолда штамплаш йўли билан металлга шакл бе-

рувчи қолиплар ва қуйиш йўли билан пластик маҳсулотлар-

га шакл берувчи прессформалар ишлаб чиқарилади. 
Умумий қиймати 7,7 миллион АҚШ долларни ташкил 

этувчи мазкур лойиҳанинг ҳамкорлари Япониянинг жаҳон-

га машҳур “Sodick”, Туркиянинг “Istanbul Makinа” ва Гер-

маниянинг “Wilhelm ObersteBeulmann GmbH & Co.KG” 
компаниялари ҳисобланади. 2021 йил якунига қадар жа-

мият томонидан импорт ўрнини босувчи ва экспортга мўл-

жалланган маҳсулотлар ишлаб чиқариш ҳамда сифатли 
хизмат кўрсатишни ташкил этишга қаратилган яна 11 та 
йирик инвестициявий лойиҳа ишга туширилиши, бунинг 
натижасида 7 мингга яқин янги иш ўрни яратилиши режа-

лаштирилган. 
Энг замонавий технология ва тезкор техника асосида 

кенг ишлаб чиқариш йўлга қўйилган технопаркнинг асосий 
вазифаларидан бири   маҳаллийлаштириш даражасини 
оширишдан иборат. Ушбу йирик саноат майдонидаги барча 
лойиҳаларни амалга ошириш натижасида 2021 йилда 520 
миллион долларлик маҳсулот тайёрлаш ва 105 миллион 
долларлик экспорт қилиш кўзда тутилган.

ТЕХНОПАРК — ЙИРИК ИШЛАБ ЧИ+АРИШ ЗОНАСИ
Инвестициявий лойиҳалар асосида юзлаб ишчи ўрни яратилмоқда

чиқилган. Уларни ҳаётга татбиқ этиш билан, аввало, аҳоли 
иш билан таъминланади ва туманда саноат ишлаб чиқа-

риш, хизмат  кўрсатиш ҳажми 3 йилда 2 баробарга ортади.
Иккинчи устувор йўналиш — тадбиркорликни янада ривож

лантириш бўйича туманда янги корхоналарни очиш, ишлама-

ётган корхоналар фаолиятини тиклаш, солиқ қарздорликлари-

ни қисқартириш ҳисобига бюджетга қўшимча 67 миллиард сўм 
маблағ туширилиши таъминланади.

Учинчи йўналишда “темир дафтар”га киритилган 2,5 минг 
оилани камбағалликдан чиқариш чоралари кўрилади. Бунинг 
учун, аввало, туманда ишсиз ёшлар ва аёллар бепул ўқув 
курсларига жалб қилиниб, касбҳунар ўргатилади. Кейинги 
босқичда уларга мос иш топиб берилади.

Тўртинчи йўналиш доирасида туманда ташқи ва ички 
муҳандислик тармоқларини таъмирлаш, кўчаларни асфальт-

лаш ишлари ҳам белгиланган. Шу билан бирга, аҳоли фаро-

вонлиги йўналишида 20212022 йилларда 18 километр йўл, 
12 километр ичимлик суви ва оқова сув, 20 километр электр, 
8 километр газ, 94 километр иссиқлик тармоқларини таъмир-

лаш ва тиклаш ишларини амалга оширишни ҳам режамизга 
киритмоқдамиз. 

Аҳолини уйжой билан таъминлаш ҳам долзарб масала. 
Бу борада Президентимиз кўрсатмасига кўра, 2 йилда 1 минг 
764 квартирали 42 та кўп қаватли уй қуриш режалаштирилди. 
Бу уйлар, биринчи навбатда, турар жойга, ижтимоий ҳимояга 
муҳтож, кам таъминланган оилаларга берилади.

Бешинчи йўналиш — соғлиқни сақлаш ва халқ таълими 
соҳасида янги ислоҳотлар доирасида “Чилонзор тажрибаси” 
жорий этилиб, тумандаги оилавий поликлиникалар, мактаб

лар капитал таъмирдан чиқарилиши, янги тиббиёт мажмуала-

ри ишга туширилиши режалаштирилган.
Олтинчи йўналишда туманда жиноятчиликнинг олдини 

олиш бўйича ҳар бир маҳалла кесимида жиноят содир 
этган шахслар билан яккамаякка тартибда ишлаш, жи-

ноятга имкон берувчи омилларни бартараф этиш бўйича 
кенг миқёсда профилактик тадбирлар ўтказилиши белги-

ланди.
Еттинчи йўналиш ёшлар масаласи бўлиб, туманда йи-

гитқизларни иш билан таъминлаш, бўш вақтларидан унум-

ли фойдаланиш мақсадида “Ёшлар марказлари”, “Ёшлар 
кутубхонаси”, “Ёшлар хиёбонлари” ташкил этилиши кўзда 
тутилган, кам таъминланган ва ижтимоий ҳимояга муҳтож 
қизлар ва ёшлар бепул курсларда ўқитилиши режалашти-

рилган. Ёшлар учун арзон уйлар, спорт иншоотлари қуриб 
берилади.

Президентимиз томонидан яна бир муҳим таклиф берил-

ди. Бу маҳаллалардаги бўш ер майдонларида енгил конструк-

цияли тикув цехлари, ўқув марказлари, ижтимоий соҳа объ-

ектлари қуриш, ахборот технология лари соҳаси дастурчилари 
учун хизматлар мажмуаларини ташкил этиш ва ишсиз аҳоли 
бандлигини таъминлаш масаласидир. Албатта, бу борада биз 
аниқ режалар тузишга киришдик. 

Бир сўз билан айтганда, Президентимизнинг туманимизга 
ташрифи аҳолини ўйлантириб келаётган  муаммоларга ечим 
топишда муҳим аҳамият касб этди. Эндиликда туманимизни 
ижтимоийиқтисодий ривож лантириш борасида давлатимиз 
раҳбари томонидан белгилаб берилган вазифаларни бекаму 
кўст уддаласак ҳаётимиз янада фаровонлашади. 

“ЧИЛОНЗОР ТАЖРИБАСИ”

Президентимиз Шавкат Мирзиёев 
20 ноябрь куни Чилонзор туманини 
ижтимоий-иқтисодий тараққий 
эттириш мақсадида маҳалла 
раислари, ёшлар, мутасаддилар 
иштирокида йиғилиш ўтказди. 
Давлатимиз раҳбари Чилонзор 
туманини 2020-2022 йилларда 
комплекс ривожлантириш дастури 
ишлаб чиқилиши ҳақида айтиб, аҳоли 
турмуш даражасини ошириш, аёллар 
ва ёшларни қўллаб-қувватлашга 
қаратилган асосий устувор 
йўналишлар бўйича вазифаларни 
белгилаб берди. 

фаровонлигимиз асоси бўлади

Хайрулло БОЗОРОВ,
Фарғона вилояти ҳокими:

Адҳам  ИКРОМОВ,
Ўзбекистон савдо-
саноат палатаси раиси:

Эркинжон ТУРДИМОВ, 
Самарқанд вилояти ҳокими:

Интервью

МЎМАЙ ДАРОМАД, ИМКОНИЯТЛАР МАНБАИ

— Давлатимиз раҳбари йиғилишда йил якунига қадар 
хизматлар ва сервис соҳасига яна қўшимча маблағлар 
ажратилиши кўзда тутилаётганини қайд этди.

Шуни алоҳида таъкидлаш керакки, пандемия даврида 
бу соҳада фаолият юритаётган тадбиркорларга кўплаб 
имтиёзлар берилди. Президентимиз бу имтиёзларни 
кейинги йилда ҳам давом эттириш, тадбиркорларни ҳар 
томонлама қўллабқувватлаш зарурлигини таъкидлади. 

Давлатимиз раҳбари ҳар бир ҳудудда тадбиркорликни 
ривожлантиришнинг катта ресурслари борлигини қайд 
этар экан, уни ишга солиш  кераклиги, ҳудуд раҳбарла-

ри ҳар куни бу ҳақда ўйлаши ва изланиши лозимлигини 
алоҳида қайд этди.

Йиғилишда Халқ банки мутасаддиларига хотинқиз-

лар тадбиркорлиги учун лойиҳалар тайёрлаб, уларга ўз 
бизнесини йўлга қўйишни ўргатиш топшириғи берилди. 
Бунда банк ходимлари аёллар билан мижозбай, маҳал-

лабай, туманбай ишлаши зарурлиги кўрсатиб ўтилди.
Шунингдек, ҳар бир вилоят, туман ва шаҳар ҳокими ўз 

ҳудудида хизматлар соҳасини ривожлантириш дастури-

ни тузиб, сўзсиз амалга ошириши кераклиги белгиланди. 
Бу борада намунавий лойиҳалар ишлаб чиқиб, молия-

лаштиришга кўмаклашиш учун тижорат банклари ҳудуд-

ларга бириктирилди. Барча туманлар кесимида аниқ ва-

зифаларни ўз ичига олган ҳукумат қарори қабул қилиш 
вазифаси  қ ўйилди.

— Йиғилишда хизматлар ва 
сервис соҳасини ривожлантириш 
масалалари танқидий руҳда муҳо-

кама қилинди. Бу борада аниқ 
вазифалар белгилаб берилди. Бу 
соҳа иқтисодиётни, тадбиркорлик-

ни ривожлантиришда муҳим йўна-

лиш экани алоҳида таъкидланди. 
Президентимиз 2021 йилда 

соҳага кредитлар ажратиш ҳаж-

мини ошириш, хизмат кўрсатиш 
билан шуғулланаётган тадбиркор-

ларни ҳар томонлама қўллабқув-

ватлаш бўйича топшириқлар 
 берди.

Биз келгусида бу борадаги 
ишларни жонлантириш бўйича 
чоратадбирларни белгилаб ол-

дик. Давлатимиз раҳбари топши-

риқлари асосида Фарғона вилоя-

тида хизмат кўрсатиш ва сервис 
соҳасидан тушадиган даромад-

лар ҳаж мини 6 триллион сўмга 
етказишга эришишимиз керак. Ал-

батта, бунинг учун талаб ҳам бор, 
имконият ҳам етарли. 

Алоҳида дастур ишлаб чиқиб, 
ҳукумат тасдиғидан ўтказамиз. Бу 
режаларимизни аниқ ва мақсад-

ли бажаришда қўл келади. Бунда 
асосий эътибор ҳар бир ҳудудда 
эҳтиёж бор хизмат турларини 
очиш, қолаверса, бўш турган би-

нолардан самарали фойдала-

нишга қаратилади. Шунингдек, 
катта магистрал йўлларда замо-

навий хизмат кўрсатиш шохоб-

чаларини ташкил қилиш бўйича 
ишларни янгича шаклда давом 
эттирамиз.

— 96  минг 535 нафар жисмоний 
ва юридик шахсга тадбиркорлик 
учун 5 триллион 685 миллиард сўм 
кредит маблағлари ажратилди. Бу 

ўтган йилга нисбатан 1 триллион 
сўмдан зиёд маблағ берилганини 
билдиради. Хусусан, 19 минг 307 
хонадонга оилавий тадбиркорлик-

ни ривожлантириши учун 549 мил-

лиард сўм миқдорида кредит маб
лағлари йўналтирилди.

Самарқанд шаҳрида металл ком-

бинат фаолияти йўлга қўйилди. Бу 
ерда жорий йилда 40 минг тонна ме-

талл қайта ишланди. Келгуси йилда 
унинг қувватини 140 минг тонна ме-

таллни қайта ишлашга етказиб, 600 
га яқин фуқарони иш билан таъмин-

лаш кўзда тутилган. Бугунги кунда 
ушбу корхонага 58 миллион АҚШ 
доллари миқдорида тўғридантўғри 
инвестиция киритилди.

Президентимиз йиғилишда хиз-

матлар ва сервис соҳасини ривож
лантиришга алоҳида эътибор қа-

ратди. Хизматлар ва сервис соҳаси 
кўпроқ ишчи ўрни яратадиган йўна-

лиш ҳисобланади. Бугунги кунда 
ялпи ички маҳсулотимизда хиз-

матлар улуши борйўғи 36 фоизни 
ташкил этмоқда. Ривожланган дав-

латларда бу кўрсаткич энг ками 60 
фоиздан юқори экани ҳам хизмат-

ларга катта эътибор қаратишимиз 
лозимлигини кўрсатмоқда. 

Хизматлар бўйича қўшимча  
1 триллион сўмдан ортиқроқ пул 
маблағлари кредит тариқасида тад-

биркорлик субъектларига ажратили-

ши белгилаб берилди. Маблағ бор, 
демак, тадбиркорлик, жумладан, 
хизматлар соҳасини ривожланти-

ришга катта эътибор қаратишимиз 
керак. 

Албатта, бу масала бўйича 
алоҳида дастурлар қабул қиламиз 
ва тадбиркорлар билан тезтез уч-

рашиб, уларнинг лойиҳалари билан 
танишиб, яқин мададкор бўламиз.

Бошланиши 1-бетда

Ирода ТОШМАТОВА,
“Янги Ўзбекистон” мухбири

Бундан ўн йиллар муқаддам Болгарияда-

ги Пловдив университетида фахрий доктор 
сифатида маъруза ўқиган ўзбекистонлик 
олим, биология фанлари доктори, профес-

сор Алишер Тўраев ўша ерда кўрган “пав-

ловния” номли ғаройиб дарахтга қизиқиб 
қолди. Болгарларнинг павловния дарахти-

дан олинадиган пилет ёқилғисидан муқобил 
энергия манбаи сифатида фойдаланиши 
олимнинг кўпроқ диққатини тортди. Аксари-

ят давлатларда газ муаммоси мавжуд бўл-

ган ўша кезлари профессор Тўраев пав-

ловния дарахтини юртимизга олиб келиб, 
биринчилардан бўлиб маҳаллий шароитда 
ўстиришни йўлга қўйди. 

Дунёда энг тез ўсувчи павловния дарах-

ти ҳақида эшитган инсон борки, ўсимлик-

нинг ноёб хусусиятлари, қандай шароитда 
бўй чўзишига қизиқиши ортмай қолмайди. 
Бугунги кунда кўпчилик учун янгилик бўлган 
павловниядан юртимизда декоратив дарахт 
сифатида кўчалар, дам олиш масканлари, 
хиёбонлар ландшафт дизайнида  фойда-

ланилади. Аммо жаҳонда қимматбахо ёғоч 
олиш мақсадида экиладиган павловния да-

рахти нафақат декоратив кўриниши, балки 
қимматли хусусиятлари билан бошқа ўсим-

ликлардан ажралиб туради.
Танаси чинорга, бўйи теракка қиёслана-

диган бу дарахтнинг ҳар бир қисми бирор 
соҳада фойда келтиради. У гуллаганда аса-

ларилар учун яхшигина нектар манбаи бў-

либ, бир ойгача хушбўй ҳид таратиб туради. 
Гулидан косметика саноатида кенг фойда-

ланилади. Апрельмай ойларига тўғри ке-

ладиган гуллаш мавсумида битта асалари 
оиласи ундан 1015 килограмм асал йиғади. 
Павловния плантациясига асалари оила-

лари қўйилса борми, 1 гектардан 56 йилда 
минг килограммгача юқори сифатли асал 
олиш мумкин. Дарахт ораларига резавор 
мевалар экилганда эса уларнинг ҳам гул-

лари асалари оиласи учун яхшигина озуқа 
манбаи бўлади. Яна бир жиҳати, павлов-

ния гуллари бошқа дарахтларники сингари 
аллергия қўзғатиш хусусиятига эга эмас. 
Гуллаш мавсумида ўзидан пўпанак чиқариб, 
атрофни ифлослантирмайди.

материаллари билан таъминлайдиган хом
ашё манбаи бўлиш билан бирга, атроф
муҳит мусаффолигини сақлаш, шаҳару 
қиш лоқларимиз чиройига чирой қўшишда 
қўл келади.

Олим павловнияни юртимиз шароитида 
кўпайтириш мақсадида синов тариқасида 
Тошкент, Фарғона, Бухоро ва Самарқанд 
вилоятларидаги тажриба майдонларида 
ўстирди. Кейинроқ унинг ҳар хил турларини 
бошқа ҳудудларга экиб кўрди. Натижа ку-

тилгандан ҳам юқори бўлди ва профессор 
Тўраев “Ўзбекистоннинг барча ҳудудларида 
павловния навларини ўстириш мумкин”, де-

ган хулосага келди. Олим ўз тажрибасидан 
келиб чиқиб, ёғоч олиш учун павловниянинг 
кўпроқ “Шанг Тонг” номли гибрид навини 
экишни тавсия этади. У жуда тез ўсувчи, 
ниҳоятда мустаҳкам нав саналади. Бу тур-

нинг исталган жойга тўкилиб, кўпайиб кета-

диган уруғлари ҳам бўлмайди. Ўзини қайта 
тиклаш хусусиятига эга бу дарахт кесилган 
сари қайта ўсиб чиқаверади. Одатда бу ҳо-

лат 8 маротабагача давом этади.

СУВ БИЛАН “ЯШАЙДИГАН” 
ЎСИМЛИК

Павловния дарахти жуда тез ўсув-

чи ўсимлик бўлгани боис, ерга экилган 
ниҳол бир йилда 5 метргача бўй чўзади. 
Илк йилдаёқ мингта дарахтдан  минг тон-

нагача биомасса олиш мумкин. Дарахт 
яхши парвариш қилинса, иккинчи йилдан 
гуллай бошлайди ва бўйи 12 метргача 
боради. Тўртинчи йилдан бошлаб ундан 
ёғоч олиш мумкин. Аммо қимматбаҳо, 
мустаҳкам ёғоч олишни мақсад қилган 
тадбиркор дарахтнинг 7 йилда тўлиқ ети-

лишини кутади. Бу вақтда дарахтнинг ди-

аметри 70 сантиметр, бўйи 1520 метрга-

ча бориши мумкин. Яъни, павловниянинг 
тўлиқ етилиши учун одатда 7 йил керак 
бўлади, аммо у заминда қанча кўп турса, 
қиймати шунча ортиб бора веради.

Павловниянинг яна бир ўзига хослиги, 
танасида тамин кимёвий элементининг 
борлигидир. Бу унинг танасига чумоли ва 
турли ҳашаротлар зарар етказишидан ҳи-

моялайди. Бироқ парваришдаги эътибор-

сизлик сабаб павловнияга ҳам ёнидаги 
бошқа турдаги дарахтлардан касаллик, 
зараркунандалар ўтиши мумкин. Бир қа-

рашда, павловнияни ўстиришда мураккаб 
агротехник тадбирлар талаб этилмасада, 
парваришда эътибор қаратилиши лозим 
бўлган жиҳатлар йўқ эмас. Бу борада ўз 
маслаҳатларини аямайдиган профессор 
Алишер Тўраев 600 га яқин деҳқон ва 
фермерлар учун павловния дарахтини 
ўстириш бўйича ўқувсеминарлар ташкил 
этиб, зарур қўлланмалар ишлаб чиққан.

— Павловния дарахтининг 
мақсадга қараб, экилиш 
усуллари кўп, — деди 
олим тажрибаси билан 
ўртоқлашар экан. — Ёғоч 
олиш учун экканда, 
павловния ниҳолларини 
камида 4 метрга 4 метр 
масофада жойлаштирган 
маъқул. У жуда тез ўсгани 
боис, ораларини зич экиш 
ярамайди. Акс ҳолда, 
дарахт шохлаб кетганда 
бир-бирига халақит бера 
бошлайди. Орадаги очиқ 
ердан унумли фойдаланиш 
учун ниҳол бир йилда  
4 метрга ўсиб олганидан 
кейин тагига исталган 
ўсимлик, маккажўхори ёки 
соя экиш мумкин. Кўпчилик 
менга “павловнияни ҳовли 
ёки томорқамда ўстирсам 
бўладими?”, деган савол 
билан мурожаат қилади. 

Мен буни тавсия этмаган бўлардим. 
Сабаби павловниянинг илдизи тасодифан 
горизонтал йўналишда кенгая бошласа, 
асфальт, бетонларни кўтариб юбориши 
мумкин. Шу боис, бу дарахт навларини 
кенг дала, катта майдонлар, плантация-

ларнинг ҳар гектарига 625 донадан экиш 

Дарахтни кўпайтириш учун, аввало, 
ниҳоллар зарур. Алишер Тўраев бундан 7 
йил олдин кўпайтириш қийин бўлган ўсим-

лик турлари, хусусан, павловния ниҳол ва 
кўчатини инвитро усулида тайёрлайди-

ган Марказий Осиё да ягона лаборатория 
ташкил қилди. “De Nova Agro” лабора-

ториясида бугунги кунда павловния дан 
ташқари, узумнинг 35 хил нави, реза ме-

валар ҳамда интенсив боғлар учун барча 
турдаги мева кўчатлари инвитро усулида 
тайёрланмоқда.

— Жаҳон тажрибасида ўсимликлар-

ни кўпайтиришнинг бир қанча усуллари 
мавжуд бўлиб, замонавий инвитро тех-

нологияси энг самаралиси ҳисобланади, 
— деди лаборатория раҳбари Алишер 
Тўраев. — Одатда, ўсимликлар, хусусан, 
павловнияни уруғдан, новдадан кўпайти-

риш кутилган натижа бермайди. Масалан, 
павловниянинг Таминтоза деган ёввойи 
турини уруғидан  кўпайтириш мумкин, 
лекин уруғдан чиққан ўсимликнинг ир-

сияти бир хил бўлмагани боис, ҳажми 
ва шакли ҳам турлича бўлади. Натижа-

да ундан кам ёғоч олинади. Новдадан 
чиққан павловния ҳам синовдан ўтказиб 
кўрилганида, дарахт бир текис ўсмагани-

га гувоҳ бўлганмиз. Шу боис, павлонияни 
кўпайтиришда инвитро усули дунёда энг 
илғор, қулай усул сифатида тан олинган. 
Жараёнда ўсимлик куртаги олиниб, мах-

сус усул ёрдамида вирус, замбуруғлар-

дан тозаланадида, сунъий озуқа моддага 
ўтказилади. Сўнг ўша куртакдан биринчи 
ниҳол олиниб, ундан яна бошқа ўсимлик
лар чиқарилади.

Лабораторияда павловния дарахти 
харидорларга уларнинг талабига қараб 
ниҳол ёки кўчат шаклида етказилади. 
Уларнинг асосий қисми Қозоғистон, Қирғи-

зистон, Индонезия, Украина, Россия каби 
хорижий давлатларга экспорт қилинади. 
Бир йиллик экспорт ҳажми 2 миллион 
донадан кўпроқни ташкил этади. Лабора-

торияда 30 кишининг бандлиги таъмин
ланган.

Бир сўз билан айтганда, дунё бозорида 
қарағай ёғочидан икки марта қиммат тура-

диган павловнияга айниқса, мебельсоз-

лик, қурилиш соҳаларида кун сайин талаб 
ортиб бормоқда. Ушбу дарахт турини юр-

тимизда кўпайтириш, барча ҳудудларда 
павловния майдонлари, плантациялари-

ни яратиш келгусида ёғоч импортига бўл-

ган талабни камайтириб, арзон ва сифат-

ли муқобил энергия манбаини яратишга 
хизмат қилади.

Дунёда энг тез ўсувчи дарахт —
 ПАВЛОВНИЯ

ЎЗБЕКИСТОНДА ҚУРИЛИШ ВА ЁҒОЧСОЗЛИК РИВОЖИГА ҲАМ ХИЗМАТ ҚИЛАДИ

мақсадга мувофиқ. Асосийси, павловния-

нинг яхши ўсиши учун сувли жой бўлиши, 
тупроғи доим нам бўлиб туриши керак. 
Сув бўлмаса, павловния ўлмайди, лекин 
яхши ривожлана олмайди ҳам. Ниҳолни 
доимий сув билан таъминлашнинг энг 
яхши йўли — томчилатиб суғориш тех-

нологиясини қўллаш ҳисобланади. Од-

дий суғоришда ариқнинг боши ва охири-

даги ниҳоллар кўп сув ичиб, ўртадагиси 
ичолмайди. Томчилатиб суғоришда эса 
бундай муаммолар бўлмайди. Шунинг
дек, павловнияни ҳар қандай тирик орга-

низмлар каби мунтазам равишда макро 
ва микроэлементлар билан озиқлантириб 
туриш зарур.

Ҳозирги кунда павловния дарахти 
 Ўзбекистоннинг барча вилоятларида 
экиб, ўстирилмоқда. Фарғона, Самарқанд, 
Тошкент, Сирдарё, Жиззах вилоятлари 
павловнияни кўпайтириш учун энг опти-

мал ҳудудлар ҳисобланса, Қашқадарё, 
Сурхондарё, Навоийнинг иссиқ иқлим ша-

роити ўсимликни ўстиришда бироз қийин-

чиликларни юзага келтиради. Профессор 
А. Тўраев ушбу вилоятларда ёзда ҳар 
23 кунда павловния дарахти баргларига 
ёмғир шаклида сув сепиб туришни тавсия 
этади. 

МАРКАЗИЙ ОСИЁДА ЯГОНА 
ЛАБОРАТОРИЯ

Айни пайтда ёғоч маҳсулотларининг 
90 фоизини хориждан импорт қилаётган 
 Ўзбекистонда ёғоч олиш мақсадида пав-

ловния дарахтини кўпайтиришга алоҳида 
эътибор қаратилмоқда. Вазирлар Маҳка-

масининг 2020 йил 27 августдаги “Респуб
ликада тез ўсувчи ва саноатбоп павловния 
дарахти плантацияларини барпо қилиш 
чоратадбирлари тўғрисида”ги қарори 
асосида мамлакатимиз тупроқиқлим ша-

роитидан келиб чиқиб, сув танқис, ер ости 
сувлари 30 метр дан пастда жойлашган 
фойдаланилмаётган захира майдонлар 
ҳамда ўрмон фондининг сув танқис ёки 
тупроғи шўр бўлган ерларида павловния 
плантацияларини ташкил этиш кўзда ту-

тилган.

Павловния барглари жуда катта, одатда 
70 сантиметргача етади. Жазирама кунлари 
сояси ҳам яхши. Совуқ кунлар бошланган-

да  барча дарахтлар сингари баргини ерга 
ташлайди. Ишнинг кўзини биладиган чорва-

дор баргларни дарҳол йиғиб олиб, қурита-

дида, молларга тўйимли озуқа сифатида 
беради. Дарахт барги ҳамда шохшаббала-

ридан тўпланган чиқиндидан кўп миқдорда 
биоёқилғи ҳам олиш мумкин. Павловниядан 
силлиқ мустаҳкам ва сифатли ёғоч олинади. 

СУВ ЎТМАЙДИ, ЮҚОРИ 
ҲАРОРАТГА ЧИДАМЛИ 

 Император дарахти, малика дарахти, 
Кири номлари билан машҳур павловния-

нинг асл ватани Жанубий ва жанубишарқий 
Осиё давлатлари ҳисобланади. Айниқса, 
Хитой ва Япония да павловния дарахтини 
кўпайтириб, ундан ёғоч маҳсулотлари олиш 
оммалашган. Жаҳонда павловниянинг 12 та 
ёввойи тури бўлса, шундан 11 таси Хитойда 
ўсар экан. Японларнинг эса қошиғидан тор-

тиб столигача, қайиғидан то уйигача, бари 
павловния дарахти ёғочидан тайёрланади.

— Бу ўсимлик ҳақиқатан кўплаб ноёб ху-

сусиятларга эга бўлиб, у ёғочи енгил ва та-

наси энг зич дарахт саналади, — деди Али-

шер Тўраев. — Дарахтнинг сувга қаршилиги 
бор, шу боис, ёғочини сувга солсангиз бўкиб 
қолмайди, тез ҳўл бўлиб, чириб кетмайди. 
Ундан асосан қайиқ, мусиқа асбоблари, сно-

уборд ва мебель маҳсулотлари ясалиши 
сабаби ҳам шундан. Яна бир афзаллиги, 
павловния ёғочи жуда мустаҳкам бўлгани 
сабабли, юқори ҳароратга чидамли. Бошқа 
дарахт лар 250300 градусда ёнса, у 450 
градус иссиқликкача бардош бера олади. 
Шу боис, ҳозирги кунда жаҳонда павловния 
ёғочидан тайёрланадиган пилет ва брикет 
ёқилғиларига талаб ортиб бормоқда. У бир 
қарашда, кўмирга ўхшайди, нархи ҳам де-

ярли бир хил. Аммо павловниядан тайёр-

ланган ёқилғи кўмирдан фарқли тарзда 100 
фоизгача ёнади ва ўзидан кул қолдирмай-

ди. Ёнганида заҳарли карбонад ангидрид 
гази ҳам чиқармайди. Шу жиҳатдан, бу да-

рахт қишлоқ хўжалигини биомасса, биоўғит, 
озуқа, мебель саноатини ёғоч ва пардозлаш 

Янги тажриба

Павловния дарахти жуда тез ўсувчи ўсимлик бўлгани боис, ерга экилган ниҳол 
бир йилда 5 метргача бўй чўзади. Илк йилдаёқ мингта дарахтдан  минг тоннагача 

биомасса олиш мумкин.

Ҳозирги кунда павловния дарахти 
Ўзбекистоннинг барча вилоятларида 
экиб, ўстирилмоқда. Фарғона, 
Самарқанд, Тошкент, Сирдарё, 
Жиззах вилоятлари павловнияни 
кўпайтириш учун энг оптимал 
ҳудудлар ҳисобланса, Қашқадарё, 
Сурхондарё, Навоийнинг иссиқ 
иқлим шароити ўсимликни 
ўстиришда бироз қийинчиликларни 
юзага келтиради. Профессор  
А. Тўраев ушбу вилоятларда ёзда 
ҳар 2-3 кунда павловния дарахти 
баргларига ёмғир шаклида сув сепиб 
туришни тавсия этади. 

Худойберди КАРИМОВ, 
“Янги Ўзбекистон” мухбири.

2020 йил 25 ноябрь, 227-сон

Тадбир қатнашчилари дастлаб Жиззах 
вилояти ҳокими ўринбосари Азим Аҳмад-

хўжаев ва  “Jizzax Organiс” хорижий кор-

хонаси раҳбари Ҳикматилла Каримовдан 
пресстурни ташкил этишдан кўзда тутил-

ган мақсадлар ҳақида батафсил маълумот 
олди. 

— “Jizzax Organic” хорижий корхонаси 
2017–2021 йилларда Ўзбекистон Респуб
ликасини ривожлантиришнинг бешта 
устувор йўналиши бўйича Ҳаракатлар 
стратегиясида белгиланган вазифалар-

ни бажариш мақсадида Вазирлар Маҳка-

масининг 2019 йил 23 июлдаги қарорига 
мувофиқ ташкил этилган, — деди Азим 
Аҳмадхўжаев. —  Мамлакатимиз  қишлоқ 
хўжалиги сектори, биринчи галда, чорва-

чилик тармоғини ривожлантиришга ўзи-

нинг муҳим ҳиссасини қўшишни зиммасига 
олган Jizzax Organic бир вақтнинг ўзида 
чорвачилик, ўсимликшунослик ва селек
циягенетик ишларни уйғунлаштирган ҳолда 
фаолият юритади. Шу билан бирга, мазкур 
агрокластернинг ташкил топиши Жиззах 

вилояти иқтисодиётига хорижий инвести-

цияларни жалб қилишга ҳам муносиб ҳис-

са қўшади. 
Айтиш жоизки, мазкур лойиҳанинг илк 

босқичи учун 150 миллион АҚШ доллари 
миқдорида хориж сармояси киритилиши 
режалаштирилган. Бугунгача ушбу маблағ-
нинг 62 миллион доллари ўзлаштирилди. 
Ҳозирнинг ўзида 850  янги иш ўрни яратил-

гани, келажакда бу кўрсаткичнинг 2 мингта-

га етказилиши кутилаётгани ҳам агроклас
тернинг ташкил топиши Жиззах воҳаси 
учун қанчалик катта аҳамиятга эга эканини 
кўрсатиб турибди.

—  Айни пайтда  гўшт учун мўлжаллан-

ган чорва молларимиз сони 5 минг бош-

дан ошиб кетди, — деди корхона раҳбари 
Ҳикматилла Каримов. —  Наслдор абер-

динангус ва герефорд зотли чорва Ўзбе-

кистон шароитида биринчи марта “мармар 
гўшт”  ишлаб чиқариш учун база бўлади. 
Ҳозирча эса асосий эътиборни чорва бош 
сонини кўпайтиришга қаратганмиз. Бир 
йил олдин келтирилган 590 сигирдан 220 
бузоқ олишга эришдик. Муҳими, бу моллар 
Ўзбекистон, хусусан, Жиззах вилоятининг 
жазирама иссиғи ва ўзига яраша совуғига 
жуда тез мослашмоқда. 

Пресстур иштирокчиларининг чорва-

чилик мажмуаси бўйлаб саёҳатига агро-

кластер бош чорвадори, канадалик мута-

хассис Родни Гилфорд бошчилик қилди. 
Журналистлар ҳар бири 500 бош қорамол-

га мўлжалланган 4 та йирик молхонада 
жониворларнинг қай йўсинда парваришла-

наётганини  кўрди. Молхоналар замонавий 
технология билан жиҳозланган, чорвани  
озиқлантириш, суғориш, тозалаш каби жа-

раёнларнинг ҳаммаси автоматик амалга 
оширилади.  Шунингдек, ҳар бир жонивор-

нинг қаерда тургани, соғлиғи, вазн тўпла-

ши ҳақидаги кундалик кўрсаткичлар унинг 
танасига ўрнатилган махсус чиплар орқали  
кузатув марказига келиб туради.                                                 

Агрокластерга чорва озуқаси етишти-

риш учун 10,5 минг гектар ер ажратил-

ган. Корхона бош ҳосилоти Мумтоз Юсу-

повнинг таъкидлашича, жорий йилнинг 
ўзида 5,5 минг гектар ерда деҳқончилик 
қилиниб, буғдой, арпа ва маккажўхоридан 
мўл ҳосил олинган. 

Маълум бўлишича, ушбу ерлар ташлан-

диқ бўлиб, охирги 30 йил мобайнида  уму-

ман фойдаланилмаган.  Энди агрокластер 
ушбу ҳудудларнинг унумдорлигини тикла-

ши керак. Ҳозирча маҳаллий ўғит билан 
озиқлантириш, алмашлаб экиш бошланиб, 
Германиядан келтирилган замонавий қиш
лоқ хўжалиги техникаси ёрдамида 1,5 минг 
гектар ер фойдаланишга қайтарилди. Кел-

гуси йилда эса бундай майдонлар ҳажми 
4,5   минг гектарга кенгайиши кутилаётир. 
Кези келганда айтиб ўтиш жоизки, “Jizzax 
Organic”нинг техника паркида умумий 
қиймати 10 миллион АҚШ долларига тенг 
бўлган 164 қудратли хориж техникаси саф 
тортиб турибди.

Шу ойнинг бошида агрокластерга 
 Австралиядан дорпер зотли 2 минг бош 
қўй олиб келинди. Унча  инжиқ бўлмаган, 
иссиққуруқ иқлимга ҳам, қорлиқировли 
кунларга ҳам бирдек бардошли бу жони-

ворларнинг гўшти лаззатли, тўйимли, энг 
муҳими, бу турдаги бошқа майда шохли  
моллардан фарқли ўлароқ,  ўзига хос ҳид-

дан холи ҳисобланади.  
— Бу қўйларни парваришлаш осон, 

уларнинг жунини олиш ҳам шарт эмас, — 
дейди бош чорвашунос, россиялик мута-

хассис Сергей Баришкин. — Барча турдаги 
ўсимликларни егани учун уларни боқиш 
харажатлари камчиқим. Бу эса қўй гўшти 

таннархини  арзонлаш тиради. 
Мутахассиснинг фикрича, бу қўйлар 

аксарият ҳолда иккинчи туғишидан ке
йин иккиучтадан қўзилайди. Бу ҳам қисқа 
муддатда агрокластер отаридаги қўйлар 
сонини сезиларли даражада кўпайтириш 
имконини беради. Хомчўтларга кўра, кела-

си йили зотдор қўйлар сони  6 минг  бошга 
етади. Яна бир йилдан кейин эса сифатли  
ва камёб парҳез қўй гўшти бозор ва савдо 
нуқталари пештахталарига чиқарилади.  

— 2022 йилдан бошлаб Европадан гол-

штинфриз зотига мансуб сигирларни олиб 
келишни режалаштирганмиз, — деди агро-

кластернинг молиявий масалалар бўйича 
директори Икром Ёдгоров. — Ана шунда 
биз ўзининг юқори даражада ўзлаштири-

лиши ва аллергик реакциялар хавфи паст-

лиги билан ажралиб турадиган А2 мар-

кадаги сутнинг Ўзбекистондаги биринчи 
ишлаб чиқарувчисига айланамиз. Умуман, 
сут ишлаб чиқариш кўрсаткичини қисқа 
муддат ичида  йилига 35 минг тоннагача 
етказиш ниятимиз бор.  

— Вилоятимизда мана шундай йирик 
чорвачилик мажмуаси барпо бўлаётгани, 
вақти келиб бу ерда ишлаб чиқарилади-

ган маҳсулотлар, парваришланадиган 
чорва моллари нафақат мамлакатимиз 
истеъмол бозорини тўлдириши, балки хо-

рижга ҳам экспорт қилиниши мумкинли-

ги бизни мамнун қилди, — дейди Жиззах 
вилояти ҳокимлиги матбуот хизмати раҳ-

бари  Акмал  Биноқулов. — Бу ишларнинг 
ҳаммаси Президентимиз раҳбарлигида 
халқимиз турмуш шароитини яхшилаш, 
озиқовқат хавфсизлигини таъминлаш, шу 
билан бирга, чекка ҳудудларда яшаётган 
ҳамюртларимиз, биринчи галда,  ёшлар-

нинг  муносиб ҳақ тўланадиган иш билан 
шуғулланиши учун амалга оширилаётган  

саъйҳаракатларнинг меваси, деб ўйлай-

миз.   
Ўзбекистон  қишлоқ хўжалигида чорва-

чилик алоҳида ўрин тутади.  Шундай экан, 
бу тармоқ ривожи учун  чорва генофонди-

ни яхшилаш,  бу йўл билан наслли чорва 

моллари бош сонини  кўпайтириш, соҳа 
моддийтехник базасини мустаҳкамлаш 
ва мўлкўл озуқа базасини яратиш усту-

вор вазифалар сирасига киради. Ушбу 
соҳа равнақи учун юртимизнинг миришкор 
чорвадорлари маслаҳат ва йўлйўриқлари-

га риоя қилган ҳолда илғор халқаро таж
рибани ўзлаштириш ҳам фойдадан холи 
бўлмайди.  

Шу маънода олиб қараганда, Жиззах 
вилоятида тамал тоши қўйилаётган Jizzax 
Organic агрокластери тажрибаси, биринчи 
галда, Ўзбекистон, қолаверса, узоқяқин 
хорижий давлатлардаги истеъмолчилар-

нинг гўшт ва сут, улардан олинадиган маҳ-

сулотларга бўлган эҳтиёжини қондириш-

дек муҳим ишга салмоқли ҳисса қўшиши 
шубҳасиз.

“JIZZAX ORGANIC”: ЎРГАНСА АРЗИЙДИГАН ТАЖРИБАЛАР

Чорвачилик соҳасига 
мослаштирилган, 
Ўзбекистондаги энг йирик 
агрокластер мақомига 
даъвогарлик қилаётган “Jizzax 
Organiс” хорижий корхонаси 
томонидан республика ва 
хориж оммавий ахборот 
воситалари вакиллари, 
блогерлар учун пресс-тур 
ташкил этилди. 

Келгуси йилда эса 
бундай майдонлар 
ҳажми 4,5 минг 
гектарга кенгайиши 
кутилаётир. Кези 
келганда айтиб ўтиш 
жоизки, “Jizzax 
Organic”нинг техника 
паркида умумий 
қиймати 10 миллион 
АҚШ долларига тенг 
бўлган 164 қудратли 
хориж техникаси саф 
тортиб турибди.

4 ЖАМИЯТ
Болаларга кўрсатилаётган тиббий хизмат сифатини ошириш, бу борадаги илғор хорижий 

тажриба, технология ва рақамлаштириш имкониятларидан самарали фойдаланиш бугунги 
куннинг муҳим вазифаси саналади. 2020 йил 25 ноябрь, 227-сон

Рисолат МАДИЕВА,  
“Янги Ўзбекистон” мухбири

Соғлиқни сақлаш тизимида олиб борилаётган 
туб ислоҳотлар ана шундай тамойил ва юксак мақ-

садга қаратилган. Хусусан, шу йилнинг 6 ноябрида 
 Президентимиз раислигида соғлиқни сақлаш тизи-

мининг бирламчи бўғинини такомиллаштириш ҳамда 
аҳоли ўртасида соғлом турмуш тарзини шаклланти-

риш чоратадбирлари юзасидан ўтказилган видео-

селектор йиғилишида қишлоқ врачлик пунктлари ва 
оилавий поликлиникалар фаолиятидаги муаммолар, 
уларнинг ечимига қаратилган мақсад ва вазифалар 
муҳокама қилинди. 

Давлатимиз раҳбарининг жорий йил 12 ноябрдаги 
“Бирламчи тиббийсанитария ёрдами муассасалари 
фаолиятига мутлақо янги механизмларни жорий қи-

лиш ва соғлиқни сақлаш тизимида олиб борилаёт-

ган ислоҳотлар самарадорлигини янада ошириш 
чоратадбирлари тўғрисида”ги фармони бу бора-

даги ишлар кўламини янада кенгайтириш ва тако-

миллаштиришда муҳим дастуриламал вазифасини 
 ўтамоқда. 

Болаларга кўрсатилаётган тиббий хизмат сифати-

ни ошириш, бу борадаги илғор хорижий тажриба, тех-

нология ва рақамлаштириш имкониятларидан сама-

рали фойдаланиш бугунги куннинг муҳим вазифаси 
саналади. Президентимиз ташаббуси билан пойтах-

тимизнинг Яшнобод тумани Паркент кўчасида замо-

навий тиббиёт ва илмфаннинг энг сўнгги ютуқлари 
асосида қурилган Болалар миллий тиббиёт марка-
зи айни шу мақсадда бунёд этилган.

Марказ лойиҳаси Жанубий Корея ва жаҳон тибби-

ётининг ноёб андозалари асосида ишлаб чиқилган. 
Бинонинг қурилиши, хавфсизлик тизими, иситиш, со-

вутиш тармоқлари жаҳон стандартлари талабларига 
тўла жавоб беради. 

Марказда кардиохирургия, нейрохирургия, орто-

педия ва пластик хирургия, гемодиализ, умумий хи-

рургия, онкология, офтальмология, ЛОР, педиатрия 
ва реанимация бўлимлари мавжуд.

Тўрт қаватли даволаш қисми 280 ўринга эга по-

ликлиникада кунига 250 нафаргача бемор қабул қи-

линади. Марказ МРТ, МСКТ, ПЭТ, циклотрон, гамма 
камера, ДНК анализатори ҳамда танада онкологик 
касалликлар юзага келаётганини олдиндан аниқлай-

диган замонавий технологиялар билан жиҳозланган. 
Янги муассасада йилига 1500 дан ортиқ мураккаб 
тиббий амалиётларни амалга ошириш мумкин. 

Жарроҳлик амалиёти ускуналарига махсус каме-

ра ўрнатилган бўлиб, жараённи бошқа шифохона 
ва олий таълим муассасалари вакиллари  онлайн 
тарзда кузатиб бориш, телемедицина воситасида 
узоқ ҳудуддаги бемор болаларга ёрдам кўрсатиш им-

конияти мавжуд. 
Марказда замонавий рақамли технологиялар 

воситасида “Ақлли шифохона” тизими яратилган. 
Ахбороткоммуникация технологиялари ёрдамида 
беморлар масофадан туриб мониторинг қилина-

ди. Жанубий Кореянинг Пусан университети ва Ан-

дижон, Самарқанд ҳудудий кўп тармоқли болалар 
тиббиёт марказлари ўртасида  ўзаро  маълумотлар 
алмашинуви  йўлга қўйилган. Шунингдек, босқич-

мабосқич таълим олиш, малака ошириш ва масо-

фавий телемедицина амалиёти татбиқ этилмоқда. 
Жорий йилнинг 16 ноябрида Жанубий Кореядан кел-

ган мутахассислар билан биргаликда ана шу тизим 
воситасида биринчи бор операция ўтказилди ва унда 
вилоятлар шифокорлари ҳам иштирок этди.  

— Инновацион ривожланишнинг кейинги босқичи  
ҳудудий марказларнинг реанимация бўлимларида 
даволанаётган беморларни онлайн тарзда доимий 
назорат қилиш тизимини йўлга қўйишдан иборат, — 
деди марказ директори Мурод Жаъфаров. — Бунда 
шифокор масофадан туриб HIS (шифохона ахборот 
тизими)га уланган тизим асосида реанимация хона-

сидаги  беморни ҳам назорат қилади, ҳам муолажа 
олиб боради. Зарурат туғилганда телемедицина 
воситасида хорижлик мутахассисларни ҳам жалб 
этиш мумкин.

Давлатимиз раҳбари соғлиқни сақлаш тизимининг 
бирламчи бўғинини такомиллаштириш ҳамда аҳоли 
ўртасида соғлом турмуш тарзини шакллантириш чо-

ратадбирлари юзасидан ўтказилган видеоселектор 
йиғилишида:  “Инсон саломатлиги учун ўзини  масъул 
ва жавобгар деб ҳисоблайдиган ҳар бир тиббиёт 
ходими билим ва малакасини доимий ошириб бо-

риши, янги технологиялар ва даволаш усулларини 
ҳар томонлама пухта эгаллаши энг ўткир масалага, 
ҳаётий заруратга айланмоқда”, дея таъкидлаб ўтди.  
Дарҳақиқат, тиббиёт соҳасида фаолият юритаётган 
мутахассис учун малака ошириш муҳим саналади. 
Чунки мутахассис айни шу жараёнда соҳага доир ил-

мий ва амалий янгиликлар, жаҳон тиббиётида қўлла-

нилаётган тажрибалар, замонавий тиббий техника ва 
технологиялардан хабардор бўлади. 

Марказда икки йўналишда — ички ва ташқи ресурс
лар асосида малака ошириш тизими йўлга қўйилган. 
Ички ресурслар асосида ҳар ойда 23 ҳудудий мар-

казга борилиб, у ердаги шифокорлар билан маҳорат 
дарси ўтилади. Шунингдек, ҳудудий марказларнинг 
шифокор ва ҳамширалари режа асосида марказга 
таклиф этилади, жанубий кореялик ва тошкентлик 
мутахассислар ёрдамида маҳоратларини оширади.

Ташқи ресурслар асосида бўладиган малака оши-

риш жараёнида эса хорижлик профессорамалиёт-

чилар кўргазмали операцияларни ўтказади ва у он-

лайн тарзда ҳудуд марказларига узатилади. 
Хорижлик амалиётчи шифокорларнинг бевоси-

та жойларга чиқиб тажриба алмашиши, ҳудудий 
марказлар ходимларининг маҳаллий ҳокимлик
лар кўмагида хорижда малака оширишига имко-

ният яратиш, халқаро стандартларни жорий этиш 
режалаш тирилган.  

 2021 йилдан бошлаб Ўзбекистонда генетик омил-

ларни ҳисобга олган ҳолда эрта ташхис қўйиш, прог
нозлаш ва даволашнинг янги персоналлашган тех-

нологияларини ишлаб чиқиш  ва жорий этиш бўйича 
амалий ишлар бошланади. 

Марказ ходимлари олдига болалар гематологияси 
ва онкологияси масаласида ҳам бир қатор вазифа-

лар юкланган. Марказда умумлаштирилган болалар 
гематологияонкология бўлими мавжуд. Шу сабабли 
ҳудудий болалар кўп тармоқли тиббиёт марказлари-

да ҳам шундай бўлимлар ташкил этилади. Тошкент 
педиатрия тиббиёт инс титути қошида эса “Болалар 
гематология ва онкологияси” курсини ташкил қилиш 
кўзда тутилган.

Муассасада ташкил этилган ахборотресурс мар-

казида дунёнинг 5000 дан ортиқ энг машҳур тиббиёт 
журналларига обуна бўлинган. Ёнсей университети 
ва ТошПТИ билан ҳамкорликда 20212024 йилларга 
режалаштирилган “Тиббиётда кадрлар тайёргарлиги-

ни яхшилаш” йўналишидаги грант лойиҳасида ишти-

рок этиш кўзда тутилган.
Касалликни даволагандан кўра, олдини олган аф-

зал, деган ибора бор. Шу боис марказда болалар 
орасида соғлом турмуш тарзини шакллантиришга 
ҳам алоҳида эътибор қаратилмоқда. Жумладан, мар-

каз ходимлари шу йилдан бошлаб Жаҳон соғлиқни 
сақлаш ташкилотининг “Соғлиқни сақлашга кўмакла-

шувчи мактаблар” дастурини Тошкент шаҳри ва 3 
та вилоятдаги мактаб ўқувчилари орасида тажриба 
тариқасида жорий этиш жараёнида иштирок этади. 
Марказ ҳудудида футбол ва волейбол ўйингоҳла-

ри ташкил этилган. Кейинги йилдан бошлаб грант 
маблағлари ҳисобидан соғломлаштириш заллари 

фаолият юритади. Ушбу мақсадлар учун Жанубий 
Кореянинг KOFIH ташкилоти биринчи босқичда 50 
минг АҚШ долларидан зиёд миқдорда грант маблағи 
ажратиши режалаштирилган.

Тиббиёт                                                                                           Янги тизим

А/ОЛИ САЛОМАТЛИГИ ВА МИЛЛАТ 
ГЕНОФОНДИНИ МУСТА/КАМЛАШ — 

АСОСИЙ ВАЗИФА

Мамлакатимизда аҳоли 
соғлиғини муҳофаза қилиш ва 
мустаҳкамлаш  масаласига давлат 
сиёсати даражасида эътибор 
қаратилаётгани бежиз эмас. 
Зеро, халқ саломатлиги, миллат 
генофонди мустаҳкамлиги шу 
давлатнинг катта бойлиги саналади. 
Соғлом халқ юрт фаровонлиги ва 
тараққиётини амалга оширувчи 
катта кучдир. 

ФИСКАЛ ТАЪЛИМ ТАЯНЧИ
 Бухгалтерия ҳисоби ва молиявий ҳисоботнинг замонавий 
усуллари, халқаро солиққа тортиш, трансферт нархларни белгилаш, 
таваккалчиликларни тадқиқ қилиш, бизнес-таҳлил, солиқ 
маъмуриятчилигида илғор ахборот технологияларини  қўллаш...
Бу йўналишлар бугунги кунда ҳар қандай мамлакат фискал 
сиёсатининг таркибий қисмини, табиийки, бу борадаги олий 
таълим йўналишининг асосини ташкил этади. Шу нуқтаи 
назардан қараганда,  Президентимизнинг 2020 йил 4 ноябрда 
қабул қилинган “Ўзбекистон Республикаси Давлат солиқ қўмитаси 
ҳузурида Фискал институтни ташкил этиш тўғрисида”ги қарори 
нечоғлиқ катта аҳамиятга эгалиги яққол намоён бўлади.
 Ҳужжатга кўра,  мазкур  даргоҳ молиявий назорат, аудит, солиқ, 
молия ва тижорат ҳуқуқи, шунингдек, иқтисодиётда ахборот 
технологиялари соҳаларида кадрлар тайёрлаш, малакасини 
ошириш, юқори даражада фундаментал ҳамда илмий-амалий 
тадқиқотлар олиб борилишини таъминлайдиган таянч олий 
таълим муассасаси ҳисобланади.

Фискал институтнинг ташкил этилиши 
бир қатор эҳтиёж, шунингдек, объектив ва 
субъектив омиллар билан боғлиқ. Статис
тик маълумотларга кўра, бугунги кунда 197 
мингдан ортиқ кичик бизнес вакилларининг 
бухгалтерлари мавжуд эмас. Бу тадбиркор-

лик субъектларнинг 7374 фоизини ташкил 
этади. Ушбу кўрсаткич, табиийки, ҳисобки-

тоб юритиш, солиқ мажбуриятини бажариш 
ва солиқларни ҳисоблашда қийинчиликлар 
туғдиради. 2019 йилда янги очилган хўжалик 
субъектларининг 19 мингтаси ёки  20 фоизи 
биринчи йилдан фаолиятини тўхтатган ҳам 
масалага жиддий ёндашувни талаб этади.

Солиқ органларида охирги аттестация на-

тижаларига кўра, тизимда ишлаётган ходим-

ларнинг чорак қисми аттестациядан шартли 

Янги ташкил этилган институтда солиқлар ва солиққа тортиш 
йўналиши бўйича бакалавр ва магистрлар тайёрлаш, шунингдек, 
молиявий назорат, аудит, солиқ, молия ва тижорат ҳуқуқи, иқтисо-

диётда ахборот технологиялари соҳаларида кадрлар тайёрлаш, 

фундаментал ҳамда илмийамалий тадқиқотлар олиб бориш ре-

жалаштирилган. Шундан келиб чиқиб институтда кадрлар тайёр-

лаш тизимини ривожлантиришнинг қўйидаги устувор йўналишла-

ри белгиланди.
Яъни, солиққа тортиш ва молиявий назорат соҳалари учун ба-

калавриат ва магистратура йўналишлари бўйича кадрларни кре-

дитмодуль тизими асосида тайёрлаш, қайта тайёрлаш ва улар-

нинг малакасини ошириш ишлари такомиллаштирилади.
Кадрлар тайёрлаш борасида хорижий давлатларнинг солиқ 

органлари ва ўқув муассасалари билан тажриба алмашишни 
кенгайтириш ҳамда қўшма таълим дастурларини амалга оши-

риш, ўқувтаълим жараёнига хорижий олимлар ва мутахассислар 
фаол жалб қилинади.

Бюджет даромадларини шакллантиришда давлат манфаатла-

рини ҳамда солиқ тўловчиларнинг ҳуқуқларини таъминлай олади-

ган кадрлар тарбияланади.
Солиқ органлари учун илғор ахбороткоммуникация техноло-

гиялари ва автоматлаштирилган таҳлил услублари билан ишлаш 
кўникмасига эга мутахассислар тайёрлаш тизими йўлга қўйилади.

Солиққа тортиш ҳамда молиявий назорат соҳаларида амалий 
ва фундаментал илмийтадқиқотлар олиб бориш натижасида ин-

новацион лойиҳаларни жорий этиш кенгайтирилади.
Малакали кадрлар тайёрлаш бухгалтерия ҳисоби ва молия-

вий ҳисоботнинг замонавий усуллари, халқаро солиққа тортиш, 
трансферт нархларни белгилаш, таваккалчиликларни таҳлил 
қилиш, бизнестаҳлил технологиялари ва солиқ маъмуриятчили-

гида илғор ахборот технологияларини қўллаш асосида ташкил 
этилади.

Ўқув жараёнида ўқитишнинг замонавий шакл ва методлари, шу 
жумладан, педагогик ва ахборот технологияларини, масофавий 
таълимни, ўқитиш ва тренингларни интерфаол, муаммоливази-

ятли услубларини кенг жорий этиш, талаба, тингловчи ва педагог 
кадрларнинг глобал ахборотҳуқуқий ҳамда таълим ресурслари-

дан фойдаланиш имкониятлари кенгайтирилади.
Замонавий олий таълим муассасаларининг кўпчилиги хорижий 

илғор ОТМлар билан тиғиз ҳамкорликни йўлга қўйган бўлиб, улар-

нинг аксариятида қўшма факультетлар ва таълим йўналишлари 
ташкил этилган. Ушбу илғор анъана Фискал институт тимсолида 
ҳам давом эттириладиган бўлди, яъни Россия Федерацияси Ҳу-

кумати ҳузуридаги Молия университети билан институт тузилма-

сида университет бўлинмасини (факультетини) ташкил этишга 
қарор қилинди ва бу борада келишувга эришилди.

Эндиликда дарс жараёнларига ҳамкор университетдан етак-

чи мутахассислар жалб этилиши баробарида, институт педагог 
ходимларининг у ерда малака ошириши, таълим бериши учун 
имконият яратилади. Бундан ташқари, ўзбекистонлик талабалар 
Россияда, россиялик талабалар эса Ўзбекистонда таҳсил олади. 
Ўзбекистонлик абитуриентларнинг ҳамкор университетига бево-

сита қабули ҳам йўлга қўйилади.

равишда ўтган, ҳар ўнта ходимдан биттаси 
эса эгаллаб турган лавозимига нолойиқ, 
деб топилган. Соҳада малакали кадрлар-

нинг етишмаслиги ва олинган назарий би-

лимларнинг амалиёт билан уйғунлашмаган 
туфайли кадрлар қўнимсизлиги 2019 йилда 
8,8 фоизни ташкил этган. Шунингдек, айни 
пайтда солиқ органларида 3 мингдан ортиқ 
ўрта махсус маълумотли ходимлар фаолият 
олиб бормоқда. Бу ҳар учта ходимдан битта-

си олий маълумотга эга эмас, дегани.
Бугунги кунда солиқ органлари фаолияти 

49 та ахборот дастуридан фойдаланган ҳол-

да олиб борилмоқда. Барча ходимлардан, 
жумладан, янги ишга кирганларидан ҳам 
ушбу дастурларда ишлаш талаб этилади. 
Бироқ, ҳозирга қадар бирорта олий таълим 

муассасасида мазкур дастурлар ўрганил-

майди.
Шу каби объектив ва субъектив омиллар-

дан келиб чиққан ҳолда,  мазкур қарор қабул 
қилинди. Давлат солиқ қўмитаси ҳузурида 
2018 йилдан буён фаолият олиб бораётган 
Малака ошириш маркази кадрларни қайта 
тайёрлаш ва уларнинг малакасини ошириш 
борасида муайян натижаларга эришган бўл-

сада, мутахассис ходимлар етказиб бериш 
вазифаси унинг ваколатига кирмас эди. Шу 
марказ негизида ташкил этилган Фискал 
институти зиммасига ана шундай кадрлар 
етказиб бериш билан бир қаторда, малака 
ошириш фаолияти ҳам юклатиляпти. Бунинг 
натижасида, биринчи навбатда, ишлаётган 
ходимларнинг ярмидан ортиғи малака оши-

риш курсларида таҳсил олади ҳамда ушбу 
жараён тизимли равишда мунтазам давом 
эттирилади.

ОБЪЕКТИВ ВА СУБЪЕКТИВ ОМИЛЛАР

УСТУВОР ЙЎНАЛИШЛАР 
ҚАНДАЙ  ЙЎЛГА ҚЎЙИЛАДИ?

Анвар ЯХШИЕВ,
Давлат солиқ қўмитаси ҳузуридаги 
Малака ошириш маркази  доценти

ИМКОНИЯТ ВА АФЗАЛЛИКЛАР
Давлат солиқ қўмитаси ҳузу-

ридаги Фискал институтда ўқув 
жараёни 2021/2022 ўқув йилидан 
бошланади. Мазкур институтда 
давлат ва хўжалик бошқаруви 
органлари (иш берувчилар) эҳти-

ёжларидан келиб чиқиб, кундузги 
бакалавриат таълим йўналишла-

рига мос йўналишлар доирасида 
табақалаштирилган тўловкон-

тракт асосида сиртқи таълим 
шаклида ўқитишни ҳам ташкил 
этиши кўзда тутилган.

Назарий таълим ва амалиёт 
ўртасидаги тафовут ва узилиш
лар туфайли ҳозирга қадар 
ОТМларни тугатган мутахас-

сислар амалиётда муайян қи
йинчиликларга дуч келишарди. 
Олинган назарий билимлар қан-

чалик пухта ва мукаммал бўлма-

син, амалий тажрибанинг ўрнини 
боса олмайди. Эндиликда ушбу 
бўшлиқни тўлдириш мақсадида 
институтда бакалавриат таълим 
йўналиш ларининг битирувчи 
босқич талабалари учун таълим 
жараёни бевосита солиқ орган-

лари маъмурий биноларида таш-

кил қилинадиган бўлди. Охир-

ги босқични бевосита амалиёт 
жараёнида ўтказган битирувчи 
қийинчиликсиз ва ноқулайлик 
сезмасдан, жиддий тўсиқларсиз 
ишлаб кета олиш имконига эга 
бўлади.

Мазкур институт биринчи гал-

да солиқ органлари учун мута-

хассис кадрлар етказиб бериш 
ва тизим ходимларининг малака-

сини ошириш, уларни қайта тай-

ёрлаш фаолияти билан шуғулла-

нади. Аммо институтни битирган 
мутахассислар илгаригидай, ал-

батта, уч йил давомида давлат 
солиқ органларида ишлаб бериш 
мажбуриятига эга бўлмайди. 
Чунки бозор иқтисодиёти ва эр-

кин рақобат шароитида мутахас-

сис кадр қаерда ўз имкониятла-

рини кенгроқ рўёбга чиқара олса, 
ўша ерда ишлаш ҳуқуқига эга. 
Демак, тадбиркорлик субъектла-

ри ҳам мазкур кадрларни танлаб, 
ишга қабул қилиш имконига эга 
 бўлади.

Фискал институтда квота де-

ган тушунча деярли амал қил-

майди. Қабул параметрлари 
белгиланган таълим йўналишла-

ри ва мутахассисликлар бўйича 

бакалавр ва магистрларга бўлган 
эҳтиёжни ҳудудлар ва иқтисоди-

ёт тармоқлари кесимида таҳлил 
қилиш асосида Давлат солиқ қў-

митаси томонидан мустақил бел-

гиланиши кўзда тутилган. Бундан 
ташқари, мулкчиликнинг барча 
шаклларидаги ташкилотлар, шу 
жумладан, тадбиркорлик субъ-

ектлари институт томонидан тай-

ёрланадиган кадрларга буюрт-

мани шакллантиришда иштирок 
этишга, хусусан кадр ларни мақ-

садли тайёрлаш учун тўловни, 
улар томонидан ўқишни тугат-

ганидан сўнг, шартномада бел-

гиланадиган муддат давомида 
ташкилотбуюртмачида узлуксиз 
ишлаш мажбуриятини қабул қил-

ган ҳолда, амалга оширишга ҳақ-

ли экани ҳам янги институтнинг 
афзал тарафи де йиш мумкин.

Фискал институтнинг яна бир 
афзаллиги шундаки, илгари Со-

лиқ академиясига талабгорлар 
солиқ коллежлари тугатгандан 
кейин 1курсдан қабул қилинар-

ди. 13 йиллик мажбурий таъ-

лимнинг  мантиққа зидлигидан 
ташқари, ёшларнинг вақти зое 
кетарди. Фискал институтга эса 
коллеж, келгусида солиқ тех-

никумларининг битирувчилари 
2курсдан қабул қилинади ва 
амалда 2 йил таҳсил олиб, бака-

лавр даражасини қўлга киритиш 
имконига эга бўлади. Алоҳида 
таълим йўналишлари бўйича 
ўқиш муддати камида уч йил бўл-

ган бакалавриат ҳамда камида 
бир йил бўлган магистратурани 
жорий этиш белгиланган. Бу ҳам 
олдинги ҳолатдан фарқ қилади. 
Негаки, илгари бакалаврлар 4 
йил таҳсил олиб, уларнинг ўқув-

лари тўлалигича давлат бюдже-

тидан молиялаштириларди.
Фискал институтнинг ташкил 

этилиши ва унда яратилган замо-

навий таълим имкониятларининг 
амалиёт билан уйғунлиги туфай-

ли салоҳиятли кадрларнинг тай-

ёрланиши  уларнинг молия ва 
солиқ ташкилотларидаги фаол 
иштироки орқали юртимизнинг 
ижтимоийиқтисодий ривожла-

нишга ўзининг муносиб ҳисса-

сини қўшади. Зеро, инсон капи-

талига қўйилган сармоя бугунги 
кунда ва истиқболда ҳам юқори 
самара келтиради. 

5ЖАРАЁН
Жаҳоннинг турли бурчакларида нохуш вазиятлар, нотинчлик, террор билан боғлиқ 

фожеалар рўй бераётган бир вақтда Ўзбекистон энг тинч, осойишта мамлакатлардан 
бири бўлиб қолмоқда.2020 йил 25 ноябрь, 227-сон

Хорижликлар нигоҳи

Олий таълим

Таълимтарбия жараёнида синф раҳбари 
алоҳида ўрин тутади. Президентимиз 1 октябрь 
— Ўқитувчилар ва мураббийлар куни муносаба-

ти билан қилган маърузасида айтиб ўтганидек, 
синф раҳбари ўқувчининг чин маънода иккинчи 
отаонаси. У ўқувчиларнинг нафақат билим оли-

ши, балки хулқи, одоби, ўқиши, таълимтарбия-

сига ҳам масъул.
Дейлик, синфда 25 нафар ўқувчи бўлса ҳар 

бирининг феъли, ўқиши, юриштуриши, кийи-

ниши, одоби синф раҳбарига ойнадек равшан 
бўлади. У ўз фанидан сабоқ бериш асносида раҳ-

барлигидаги синфнинг ҳар бир ўқувчиси билан 
индивидуал тарзда шуғулланади.  Масъулиятли 
ва анчайин мураккаб вазифа бўлгани учун кўп 
ўқитувчилар синф раҳбарлигини  исташ майди. 

Бу вазифани фақат фидойи устозларгина ба-

жара олади. Тан олиш керак, шу пайтгача синф 
раҳбари арзимас қўшимча ҳақ олиб келган. Шу 
йилнинг 1 ноябридан уларга тўланадиган қў-

шимча ҳақ миқдорининг 1,5 баравар оширилиши 
адолатли иш бўлди. Қўшимча рағбат, шубҳасиз, 
синф раҳбари масъулиятини янада оширади.

Туманимиз ҳудуди катта. Кўп қишлоқлар 
олис адирликда жойлашган. Шу боис, педа-

гогика олий ўқув юртини битириб келаётган 
ёшларнинг аксарияти марказдаги мактаблар-

да ишлашни хоҳлашади. Оқибатда олис қиш
лоқлардаги мактабларимизда ўқитувчи етиш-

майди. Шу сабабли айрим бошқа касб эгалари, 
шунингдек, ўрта маълумотли кишиларни ҳам 
дарс беришга жалб қилганмиз.

Учрашувда Президентимизга На-

гоя университетининг фахрий доктори 
унвони берилди. Ўз навбатида, Нагоя 
университети президенти Сейиги Ма-

цуонинг Ўзбекистон илмфани риво-

жига муносиб ҳисса қўшиб келаётгани 
эътиборга олиниб, Тошкент давлат 
техника университети илмий кенгаши 
уни университетнинг фахрий ректори 
этиб сайлади. 

Шунингдек, Шавкат Мирзиёев На-

гоя университетининг фахрий доктори 
сифатида Ўзбекистонда олий таълим-

нинг 2030 йилгача ривожланиш кон-

цепцияси ва илмий тадқиқот ютуқлари 
ҳақида маъруза қилиб, Нагоя универ-

ситетининг республикамиздаги олий 
таълим муассасалари билан ўзаро 
ҳамкорлигини қўллабқувватлашини 
билдирди.

Олий даражадаги учрашувда истиқ-

болдаги ҳамкорлик масалаларини ҳал 
қилиш мақсадида Нагоя университети-

дан Тошкент давлат техника универси-

тетига проректор таклиф қилинди. Жа-

ноб Мацуонинг тавсияси билан Нагоя 
университети профессори Нишияма 
Киёхиса номзоди кўрсатилди ва у 2020 
йилнинг 11 майидан бошлаб хорижий 
проректор лавозимига тасдиқланди.

Бутун дунёда коронавирус панде-

мияси авж олиб, барча соҳалар фао-

лиятида узилишлар давом этаётган 
бўлсада, икки университет ўртасида-

ги ўзаро ҳамкорлик ишлари oнлайн 
тарзда давом эттирилди. Нишияма 
 Киёхиса проректор лавозимида ўз 
фаолиятини бошлар экан, Тошкент 
давлат техника университети про-

фессорўқитувчилари учун онлайн се-

минарлар ўтказди. Август ойида уни-

верситетнинг 2020/2021 ўқув йилига 
тайёргарлиги юзасидан Нагоя универ-

ситети тажрибаси асосида кредитмо-

дуль тизими бўйича ташкиллашти-

рилган семинартренинглар шулар 
жумласидандир. 

Айни пайтда пойтахтда фаолият 
юритаётган, Тошкент давлат техника 
университети профессорўқитувчи-

ларидан ишчи гуруҳ таркибини шакл-

лантирган хорижий проректор Нагоя 

университети ўқув режаси асосида 
университетнинг механика ва маши-

насозлик технологиялари факультет-

ларидаги мавжуд ўқув режаларни та-

комиллаштириш устида иш бошлади. 
Шу ўринда таъкидлаш жоизки, тако-

миллаштириладиган ўқув режаларида 
Нагоя университетида ўқитиладиган 
фанлар мажмуаси ҳам мавжуд бўлиб, 
фанлар доирасидаги маъруза ҳамда 
амалий машғулотларни япониялик 
профессорўқитувчилардан ташкил 
топган ишчи гуруҳ олиб бориши ку
тиляпти.

Шунингдек, Нишияма Киёхиса 
талабалар, тадқиқотчилар, профес-

сорўқитувчилар иштирокида илмий 
семинарлар ташкил этиш механизмла-

рини ишлаб чиқиш, тадқиқот натижа-

лари асосида ҳамкорликда халқаро 
илмийтехник маълумотлар базала-

рига (Web of Science ва Scopus) ки-

рувчи журналларда мақолалар чоп 
этиш юзасидан келишувларга эри-

шиш, илмий салоҳиятли кадрлар тай-

ёрлаш жараёнига Нагоя университе-

ти профессорўқитувчиларини кенг 
жалб этиш, таянч докторант (PhD) 
ва докторантларга (DSc) ҳар икки то-

мондан раҳбарлар бириктириш бў
йича потенциал раҳбарлар рўйхатини 
 шакллантириш ҳамда Нагоя универ-

ситети профессорўқитувчиларининг 
юқори технологик ишланмаларини 
Ўзбекистонда жорий этиш ва маҳал-

лийлаштириш бўйича ҳамкорлик олиб 
бориш таклифларини ишлаб чиқиш 
билан шуғулланади.

Хулоса қилиб айтганда, икки уни-

верситет ўртасидаги ҳамкорлик барда-

вом бўлади ҳамда ўқув ва илмий соҳа-

лар ривожланишига муносиб ҳисса 
қўшади. Зотан, Президентимиз Нагоя 
университетидаги нутқида таъкидла-

ганидек: “Вақт ўтади, бугунги тарихий 
учрашувимиз натижалари икки олий 
ўқув юрти — Нагоя университети ва 
Тошкент давлат техника университети 
ўртасидаги алоқаларга, энг асосийси, 
Ўзбекистон ва Япония ўртасидаги му-

носабатларимизга катта ижобий таъ-

сирини кўрсатади”. 

— Биз таҳсил олаётган университетда 
ўзбек талабалари ҳам бор. Уларнинг аҳил-

лиги, барчага бирдек муносабатда бўли-

ши, ёши катталарга нисбатан чуқур ҳурмат 
кўрсатишига доим ҳавас қилганман. Ҳар 

РА)БАТ Ў+ИТУВЧИЛАРИМИЗНИ /АМ МОДДИЙ, 
/АМ МАЪНАВИЙ +ЎЛЛАБ-+УВВАТЛАЙДИ

ИНСОН +АДРИ ВА МАНФААТЛАРИ /АР НАРСАДАН УСТУН ЮРТ

Ҳамкорлик замонавий 
кадрлар етиштиришга 

хизмат қилади

Президентимизнинг 2020 йил 
6 ноябрдаги «Ўзбекистоннинг 
янги тараққиёт даврида 
таълим-тарбия ва илм-фан 
соҳаларини ривожлантириш 
чора-тадбирлари тўғрисида»ги 
фармони таълим соҳасини янада 
такомиллаштириш ва тизимда 
узоқ йиллардан буён давом 
этиб келаётган бўшлиқларни 
тўлдиришга, муаммолар 
ечимини топишга  қаратилгани 
билан ғоят аҳамиятлидир. 

Баъзиларининг 20 йиллик иш тажрибаси бор. 
Aммо улар педагогика соҳасида олий маълумот-

ли бўлмаганидан жамоа ўртасида ўзларини ор-

тиқчадай ҳис этишади. Фармонда кўзда тутилган 
шу тоифадаги ўқитувчиларга ОТМларнинг бака-

лавриат сиртқи таълим шакли бўйича алоҳида 
мақсадли квоталар ажратилиши уларнинг олий 
маълумотли бўлишлари учун катта имконият бе-

ради.
“Боботоғ” зонаси туман марказидан 100 ки-

лометр олисда жойлашган. Бу манзилдаги мак-

табларга марказдаги таълим муассасаларида 
дарс камлиги учун олий маълумотли 5060 на-

фар ўқитувчини мажбурий тартибда юборган-

миз. Улар рўзғори, болачақасидан узоқда ўша 
жойдаги аҳоли хонадонларида ижарада туриб 
ишлашаяпти. Келгуси йилнинг 1 январидан 
шундай шароитда ишлаётган олий маълумотли 
ўқитувчиларга базавий ҳисоблаш миқдорининг 
50 бараварида бир марталик бошланғич ёрдам 
пули берилиши ҳамда ижарада туриб ишлаёт-

ганларга базавий ҳисоблаш миқдорининг 2 ба-

равари миқдорида ҳар ойда компенсация пули 
тўланиши жуда адолатли иш бўлди. Бундан ке
йин ОТМларни битириб келган ёшлар ҳам олис 
ҳудудлардаги мактабларга бориб ишлашдан 
бўйин товла майди.

Минг қўшчига бир бошчи, деганларидек, 
таълим муассасаларига раҳбарлик қилаётган 
директорлар қаттиққўл ва талабчан бўлса, таъ-

лимтарбия сифати ҳам ўзгаради. Ҳар йили ту-

манлар кесимида умумтаълим муассасалари 
рейтингини ўтказиш ва унда биринчи ўринни 
эгаллаган мактаблар директорлари маҳаллий 
бюджет маблағларидан рағбатлантирилиши, 
шубҳасиз таълим мазмуни ҳамда сифатини ях-

шилашга хизмат қилади. Директор ҳар бир пе-

дагог ўтаётган дарс жараёнини кунда назорат 
килиб борса, албатта, таълим мазмуни ўзгаради. 
Рейтинг тизимининг жорий этилиши мактаблар 
ўртасида соғлом рақобатни юзага келтиради.

Шу пайтгача ўқитувчилар малака тоифаси 
олиши учун тест топширарди. Очиғи, бу тарздаги 
синовлар ҳамиша ҳам адолатли бўлмасди. Шун-

данми, айрим ўқитувчилар тоифали бўлишга 
талашмай қўйишган. Энди эса муаллим болага 
сифатли дарс ўтса, ўқувчиси билимдонликка ин-

тилади.
 Саводли бола фан олимпиадаларида ҳам, 

кўриктанловларда ҳам устозининг юзини ерга 
қаратмайди. Бу эса ўқитувчининг малака тоифа-

си ошишини таъминловчи мезон бўлади.
Халқ таълими бўлимларида узоқ йиллардан 

буён самарали ишлаб келаётган фидойи услуб-

чилар жуда кўп. Улар ўқитувчининг чин маънода 
ёрдамчилари ҳисобланади. Aйниқса, ёш педагог
лар маҳоратини оширишда услубчиларнинг хиз-

мати беқиёс. Услубчининг ҳамиша бир оёғи халқ 
таълими бўлимида, бир оёғи мактабда бўлади. 
Энди уларнинг ҳам меҳнати қадрланади. Мак-

табдаги етакчи ўқитувчининг базавий тариф 
ставкаси миқдорида методистларга ҳақ тўлаш 
жорий этилиши уларнинг ишга бўлган қизиқи-

шини янада кучайтиради. Хулоса қилиб айтган-

да, Президентимизнинг ушбу фармони маориф 
соҳасида йиғилиб қолган кўплаб эски  муаммо-

ларга ечим топиб беради.

Эркин ХОЛТУРСУНОВ, 
Ўзбекистон-Япония ёшлар инновация маркази 
директори 
Шодиёр НАРЗУЛЛАЕВ,
Ўзбекистон-Япония ёшлар инновация маркази 
бўлим бошлиғи

Замонавий билим ва юксак маънавий-ахлоқий 
фазилатларга эга, ҳар томонлама етук кадрларни 
тарбиялашда халқаро ҳамкорлик алоқалари муҳим 
ўринга эга. Президентимиз 2019 йилнинг 17-20 декабрь 
кунлари расмий ташриф билан Японияда бўлган эди. 
Ташриф доирасидаги муҳим учрашувлардан бири дунёга 
машҳур Нагоя университетида бўлиб ўтди.

Президентимиз Шавкат Мирзиёев раҳбарлигида Ўзбекистонда амалга оширилаётган 
ислоҳотлар чет элларда ҳам катта қизиқиш уйғотмоқда, эътироф этилмоқда, қўллаб-
қувватланмоқда. Хорижлик сиёсатчилар, олимлар, талабалар, оддий одамлар 
Ўзбекистондаги бу ўзгаришларни синчковлик билан кузатиб, хайрихоҳ эканлигини 
бидирмоқда. Австриядаги жамоатчи мухбиримиз шу мамлакатнинг айрим фуқаролари 
билан мулоқотда бўлиб, уларнинг фикрларини ёзиб олди. 

— Касбим туфайли жуда кўп болалар ва улар-

нинг отаоналари билан мулоқотда бўламан. Мар-

казимизда, асосан, Марказий осиёликлар таълим 
олади. Отаоналар билан мулоқот чоғида билдимки, 
ўзбеклар болажон ва кўнгли тоза халқ.   

Педагогик фаолиятимни бошлаганимдан буён 
кўплаб мамлакатларнинг мактабгача таълим тизи-

ми ҳақида изланишлар олиб бораман. Президен-

тингиз ташаббуси билан Ўзбекистонда Мактабга-

ча таълим вазирлиги ташкил этилгани менда катта 
қизиқиш уйғотган. Тизимда алоҳида вазирлик таш-

— Ўзбекистон ҳақида кейинги пайтда 
хушхабарлар эшитишга ўрганиб қолдим. 
Уларнинг ҳар бири мени юртингизга бориш-

га, Самарқанд, Бухоро, Хива, Шаҳрисабз 
каби эртакмонанд шаҳарларни кўришга ун-

дайверади.   
Бу йил жаҳон ҳамжамияти учун ўта му-

раккаб, зиддиятларга бой йил бўлди. Бу 
биз, шифокорлар зиммасига ҳар доимгидан 
кўра кўпроқ масъулият юкламоқда. Корона 
вирус билан боғлиқ кундалик статистика би-

лан танишиб борганим боис, Ўзбекистонда 
кун сайин касалликни енгиб, соғайганлар 
сони ортиб бораётганидан қувонаман. Бу 
эса Ўзбекистон тиббиёти жаҳоннинг етакчи 
давлатлариникидан асло кам эмаслигини 
кўрсатади.

Лина ПИСЬМЕНОВА,
Монтессори маркази раҳбари:

Аиначка РОЖАШИ,
шифокор:

Андреас ВОЛФ,
Вена давлат университети 
талабаси:

кил этилгани юртингизда янги авлод тарбияси, 
соғлиғи, фикрлаши ва маънавий  дунёқарашини 
бойитишга жиддий аҳамият қаратилаётганидан 
далолат беради. Чунки, бола айнан етти ёшгача 
ҳаётда қўл келадиган барча кўникмалар асоси-

ни миясига сингдиради. Болаларда физиологик, 
маънавийруҳий, нутқий, ақлий жиҳатдан захи-

ра базаси айнан шу пайтда шаклланади. Ўйлай-

манки, Президентингиз томонидан узоқни кўзлаб 
амалга оширилган ушбу ислоҳот яқин орада ўз 
самарасини беради.   

Яна бир гап. Мен меҳмондўст ўзбек халқи, қола-

верса, Тошкент, Самарқанд, Бухоро, Хива шаҳарла-

ри ҳақида кўп маълумотларга эгаман. Жаҳоннинг 
турли бурчакларида нохуш вазиятлар, нотинчлик, 
террор билан боғлиқ фожеалар рўй бераётган бир 
вақтда Ўзбекистон энг тинч, осойишта мамлакат-

лардан бири бўлиб қолмоқда. Мамлакатингизда 
олиб борилаётган барқарор сиёсат, тинчликпарвар 
халқингиз, бой тарихингиз доим мени лол қолдирган. 
Бундан ташқари, буюк алломаларингизнинг жаҳон 
тамаддунига қўшган улкан ҳиссаси ҳақида ҳам кўп
лаб манбаларда ўқиганман. Ибн Сино, Хоразмий, 
Алишер Навоий, Амир Темур каби алломалар камол 
топган бу мамлакатга келажакда улкан муваффақи-

ятлар тилаб қоламан! Пок қалбли ўзбек халқига эса 
улуғ аждодларига муносиб авлодни тарбиялашда 
кучқувват тилайман.    

Яқинда ўзбек ҳамкасбларим Президен-

тингизнинг Шанхай ҳамкорлик ташкилоти 
саммитида сўзлаган нутқи ҳақида сўзлаб 
берди. Президент соғлиқни сақлаш тизими 
ҳақида куйиниб гапиргани шифокор сифа-

тида мени қувонтирди. Чунки,  турли ин-

фекцион касалликларга қарши курашишда 
мамлакатлараро ҳамкорликни йўлга қўйиш, 

таж риба алмашиш борасида илгари сурил-

ган таклиф амалиётга татбиқ этилса, катта 
натижаларга эришиш мумкин. 

Кейинги йилларда халқаро 
миқёсда илгари фанга 
маълум бўлмаган янги 
турдаги касалликлар 
инсоният ҳаётига хатар 
солаётгани сир эмас. Ана 
шуни назарда тутган ҳолда, 
давлатингиз раҳбарининг 
берган таклифини жуда 
ўринли деб биламан.  

Жаҳоннинг кўплаб мамлакатларида нозик 
ва ўта мураккаб зиддиятлар юзага келаётган, 
нотинчликлар рўй бераётган айни вақтда Ўз-

бекистонда тинчлик ҳукм сураётгани, мамла-

катингиз тинч ҳаёт ва дўстона муносабатлар 
тарафдори экани ҳам қувонарли албатта.  

Шаҳина ЖЎРАЕВА тайёрлади.
Австрия, Вена

бир ҳаракатида шарқона гўзал тарбия се-

зилиб туради.  
Ихтисослигимиз сиёсатшунослик 

бўл гани боис жаҳон янгиликларини, 
турли мамлакатлардаги ўзгаришларни 
кузатиб бораман. Курсдошларим би-

лан ўз мамлакатимизда рўй бераёт-

ган янгиликлар ва сиёсий жараёнлар 
ҳақида гаплашамиз, ўзаро фикр алма-

шамиз. Ўзбек курсдошларим ҳар бир 
янгиликни катта фахрифтихор билан 
сўзлайди, уларнинг нигоҳида Ватанига 
чексиз муҳаббатни кўраман.

Яқинда ШҲТнинг навбатдаги сам-

митни бўлиб ўтди ва унда аъзо дав-

латлар раҳбарлари нутқ сўзлади. Биз 
бу саммитни қизиқиш билан кузат-

дик. Тадбирда билдирилган фикрлар, 
таклифларни диққат билан тингладик. 
Президентингиз Шавкат Мирзиёев ил-

гари сурган беш йўналиш бугунги кунда 
энг долзарб масалалардан саналади. 
Ўзбекистон Президенти Афғонистон 

муаммосига алоҳида тўхталди. Шунинг 
ўзиёқ юртингизнинг тинчликпарвар сиё
сатини, инсон қадри ва манфаатлари 
ҳар нарсадан устун эканини кўрсатади. 
Афғонистонда ҳамон давом этаётган 
нотинч вазият бугун халқаро миқёсга 
чиққани сир эмас. Президентингизнинг 
Афғонистонга иқтисодий ёрдам кўрса-

тиш бўйича бирлашиб ҳаракат қилишга 
чақириғини олқишлайман. Мамлакатда 
аҳоли турмуш тарзини яхшилаш, ижти-

моий қўллабқувватлаш ҳамда сав-

доиқтисодий алоқаларни йўлга қўйиш 
орқали Афғонистоннинг жаҳон ҳамжа-

миятида тутган ўрнини оширишга эри-

шиш мумкинлиги ҳақидаги фикрлари 
ҳам жуда асосли деб ўйлайман.  

Қурбонали РАСУЛОВ,
Сурхондарё вилояти 
Узун тумани Халқ таълими 
бўлими мудири Гулшихра АЛЛАХОВА, 

Нукус шаҳар 25-мактаб 
директори, 
Қорақалпоғистон халқ 
таълими аълочиси

Зеро, устоз отанг каби улуғ, деган 
нақл бежиз айтилмаган. Бутун бор-

лиғини ёш авлод тарбиясига бахши-

да этадиган ўқитувчи ва мураббий-

лар меҳнати, жасорати ҳар қандай 
юксак баҳога муносибдир.

Президентимиз ташаббуси билан 
мамлакатимизда таълим тизими 
тубдан ислоҳ қилиниб, ўқитувчи ва 
мураббийларнинг нуфузи, мавқеи, 
мақомини ошириш мақсадида кенг 
кўламли ишлар амалга оширил-

моқда. Давлатимиз раҳбарининг, 
«Ўқитувчиларнинг ҳуқуқлари дав-

лат ҳимоясида бўлишини, уларнинг 
касбий фаолиятига ноқонуний ара-

лашув, бошқа ишларга жалб қилиш 
жавобгарликка сабаб бўлишини 
қатъий белгилаш лозим», деган 
фикр лари нафақат ўқитувчилар, бал-

ки барча юртдошларимизнинг дили 
ва тилидаги гап бўлди..

Жумладан, давлатимиз раҳба-

рининг 2020  йил 6 ноябрда қабул 
қилинган “Ўзбекистоннинг янги та-

раққиёт даврида таълимтарбия ва 
илмфан соҳаларини ривожланти-

риш чоратадбирлари тўғрисида”-
ги фармони мамлакатимизда  таъ-

лимтарбия ва илмфан соҳаларини 
такомиллаштириш, жамиятимизда 
ўқитувчи ва педагог ходимлар, илмий 
ва ижодкор зиёлиларга бўлган ҳур-

матэътиборни янада ошириш, шу-

нингдек, ўқувчиларнинг касбий маҳо-

ратини ривожлантиришда ҳуқуқий 
асос вазифасини ўташи, шубҳасиз. 

Фармонга асосан директор 
жамғармаси маблағлари ҳисобидан  
ўқувчиларининг 90 фоизи ва ундан 
ортиқ қисми олий ҳамда профессио-

нал таълим ташкилотларига ўқишга 
қабул қилинган ва ишга жойлашган 
тақдирда умумтаълим муассасалари 
директорлари меҳнатга ҳақ тўлаш-

нинг энг кам миқдорининг 12 бара-

вари, директори ўринбосарлари — 
6 баравари, ўқувчиларининг 8589 
фоиз қисми олий ҳамда професси-

онал таълим ташкилотларига ўқиш-

га қабул қилинган, ишга жойлашган 
умумтаълим муассасаларининг ди-

ректорлари эса энг кам миқдорининг 
9 баравари, директор ўринбосарла-

ри — 4,5 баравари, ўқувчиларининг 
8084 фоиз қисми олий ҳамда про-

фессионал таълим ташкилотлари-

га ўқишга қабул қилинган ва  ишга 
жойлашган  тақдирда умумтаълим 
муассасаларининг директорлари 6 
баравар, директор ўринбосарлари 
— 3 баравари миқдорида рағбатлан-

тирилади. 
Ўзбекистон Республик аси 

 Президентининг 2019 йил 3 майда-

ги «Иқтидорли ёшларни аниқлаш ва 
юқори малакали кадрлар тайёрлаш-

нинг узлуксиз тизимини ташкил этиш 
чоратадбирлари тўғрисида»ги қаро-

рига асосан халқаро фан олимпиа-

даларида ғолиблик (олтин, кумуш, 
бронза медали)ни қўлга киритган 
ўқувчиларни тайёрлаган умумтаъ-

лим муассасаларининг ўқитувчи-

ларига — олий, академик лицей ва 
касбҳунар мактабларининг ўқитув-

чиларига — бош ўқитувчи малака 
тоифаси берилади.

Фан олимпиадалари ва кўриктан-

ловларнинг республика босқичида 
ғолибликни қўлга киритган ўқувчи-

ларни тайёрлаган ўқитувчиларнинг 
малака тоифаси эса бир поғонага 
оширилади.

Бундай рағбат ва имтиёзлар ўқи-

тувчиларимизни нафақат моддий, 
балки маънан қўллабқувватлайди, 
руҳлантиради, янада самарали фао-

лият юритишга ундайди.

Муаллим  эзгулик ва 
маърифат йўлининг 
беминнат чароғбони, 
дейилади. Дарҳақиқат, 
қоронғу йўлни ёритиб 
боргувчи шамчироқ 
қўлимизда экан, биз, 
устозларнинг бу йўлда 
адашишга ҳеч ҳам 
ҳаққимиз йўқ. Яна бир 
гап, халқимиз ҳамиша 
устозларни эъзозлаб, 
уларнинг ҳурмат-иззатини 
жойига қўйиб келган.

Янги Ўзбекистон мактаб остонасидан бошланади

Олдимизга катта мақсад қўйилди. Биз миллий курашимизни кенг тарғиб 
қилиб, дунёга танитамиз, Халқаро олимпия ўйинлари дастурига киритамиз.

Халқимизнинг суюкли ёзувчиси Тоғай Му-

род “Юлдузлар мангу ёнади” қиссасида кураш, 
полвонлик  қисматини шундай тасвирлаган. Бу 
тасвир бизни Бойчибор от бўлиб бепоён тоғу 
далалардан ғолиб олиб ўтади, кўрганимиз бойче-

чак очилган қирларда кураш тушаётган болалар, 
қумдан гилам ёйиб олишаётган бўз йигитлар, эл 
ори учун бел боғлаган полвонлар бўлади. Минг 

йилларки шундай, кураш — қудратимиз, боримиз, 
эркимиз тимсолига айланган.

Бугун курашимиз замонавий спорт тури бўл-

ди. Осиё ўйинларидан мустаҳкам жой олди. Дунё 
полвонлари “ўртага”, “таъзим”, “кураш”, “ҳалол”, 
“ёнбош”, “чала”, “дакки”, “танбеҳ”, “ғирром”, “бе-

кор”, “тенг”, “тўхта”, “вақт” деган ўзбек сўзларидан 
улги олиб курашмоқда. 

2020 йил 4 ноябрь. Бу сана миллий курашимиз 
тарихида ёрқин саҳифа очган кун бўлиб қолди. Шу 
куни Президентимиз “Кураш миллий спорт турини 
ривожлантириш ва унинг халқаро нуфузини яна-

да ошириш чоратадбирлари тўғрисида”ги қарор-

ни имзолади. Бу, албатта, узоқ кутилган тарихий 
воқелик бўлди. Ўзбек спортини дунёга танитиш 
борасида янги давр бошланди.

Ўзбекистон кураш федерацияси раисининг 
биринчи ўринбосари Комил ЮСУПОВ билан 

ана шу мавзу ҳақида суҳбатлашдик.
— Бу қарорни нафақат халқимиз, балки мил-

лий курашимизнинг барча ишқибозлари, полвон-

лари катта хурсандлик билан кутиб олди. Ҳар куни 
чет эллардаги федерацияларимиз, халқаро спорт 
ҳамжамиятлари вакиллари бизни табриклаб, илиқ 
муносабатларини билдирмоқда, — дея суҳбати-

мизни бошлаб берди К.Юсупов. — Кураш — мил-

лий қадриятимиз. Тарихчиларимизнинг шоҳидлик 
беришича, у 3,5 минг йиллик тарихга эга.

Биламизки, халқимиз қадимдан тўйларда ку-

раш тушиб, полвонлари билан фахрланган. Даст-

лаб кўнгилочар ўйин сифатида бошланган кураш 
кейинчалик мардлик, элнинг орномуси сифатида 
бизгача етиб келди.

Мустақиллик йилларида биз курашни замона-

вий спорт тури сифатида дунёга танитдик. Асл, 
ўзгармас қоидаларини ишлаб чиқиб, қудратини, 
фалсафасини намойиш этдик. Бу миллатимиз-

нинг улкан ғалабаси бўлди. Шушу дунё спорт 
олами бу спортни ўзбеклар, Ўзбекистон номи би-

лан боғлайди. Бугун деярли барча қитъа полвон-

лари байроғимиздаги ранглар акс этган яктаклар-

да гиламга тушади.
Курашимизнинг Осиё ўйинлари дастурига ки-

ритилиши Президентимиз Шавкат Мирзиёевнинг 
бевосита саъйҳаракатлари, мамлакатда спортга, 
хусусан, миллий спорт турларига бўлган эътибори 
маҳсулидир. Илк бор 2018 йили Индонезиянинг 
Жакарта шаҳрида ўтган Осиё ўйинларида бел-

лашган полвонлар курашимиз довруғини дунёга 
танитди. Бу ўйинларни миллионлаб одамлар то-

моша қилди, ҳакамлар ўзбекча айтган сўзларни 
эшитди, Ўзбекистон рамзий ранглари жилоланган 
яктакларга ҳавас қилди. 

Давлатимиз раҳбарининг “Кураш миллий спорт 
турини ривожлантириш ва унинг халқаро нуфузи-

ни янада ошириш чоратадбирлари тўғрисида”ги 
қарори бизни янги марралар сари чорлабгина 
қолмай, кўп йиллик орзуларимиз амалга ошиши-

нинг ҳуқуқий асосларини ҳам яратиб берди.
Олдимизга катта мақсад қўйилди. Биз миллий 

курашимизни кенг тарғиб қилиб, дунёга танита-

миз, Халқаро олимпия ўйинлари дастурига кири-

тамиз.
Аслида, спорт турининг Олимпия ўйинлари 

дастурига кириши жуда катта тарихий воқеа сана-

лади. Миллий спортини ёки бирон спорт турини 

Аҳмаджон АЪЛОХЎЖАЕВ, 
Ўзбекистон мудофаасига 
кўмаклашувчи “Ватанпарвар” 
ташкилоти Наманган вилояти 
кенгаши раиси

ҲАР БИР 
ФУҚАРОНИНГ 

МУҚАДДАС БУРЧИ

Афсуски, ўртада анча пайт таълим ва тарбияга 
эътибор сусайиб қолди. Ҳозир шаҳар мактаблари 
битирувчилари орзумақсадларини ўргансангиз,  
уларнинг аксарияти савдо соҳасини, ҳунар йўли-

ни танламоқда. Инкор этмайман, савдо соҳаси 
ва ҳунар — бугун тирикчилик яхши ўтиши ва фа-

ровон яшаш асоси. Фарзандларимизнинг ҳунар 
ўрганиши айни муддао. Лекин масаланинг бошқа 
жиҳати бор: айнан савдо соҳаси ва ҳунар йўна-

лишини танлаётган ўқувчилар мактабда ўқишни 
ташлаб қўймоқда. Уларда савдосотиқ ва ҳунар 
ўрганиш учун фанларни чуқур ўзлаштириш шарт 
эмас, деган нотўғри қараш шаклланган. Ҳатто 
отаоналарда ҳам: “Ўқиб олим бўлармидинг, бу-

нинг ўрнига бозорга чиқ, ҳунар ўрган, беш танга 
пул топ!” деган ақидалар мавжуд. 

Ҳолбуки, дунё жуда тез ўзгармоқда ва янги-

ланмоқда. Энди замон шиддатига мос бўлиш, 
ҳатто ундан ўзиш учун ҳар қайси ўқувчи танла-

ган касбкори, ҳунаридан қатъи назар, мактабда 
яхши ўқиши шарт. Қўли гул заргар ёки ҳунарманд 
инглиз тилини билмаса, дунё кезолмайди ва ўзи 
тайёрлаган ноёб маҳсулотини сотолмайди. Дав-

латимиз раҳбари томонидан айни мана шу муам-

мога жиддий эътибор қаратилмоқда. 
Аёнки, таълим ўзўзидан ривожланиб қол-

майди, ўқувчиёшлар дабдурустдан фан сирла-

рини ўзлаштиришга қизиқмайди. Демоқчиманки, 
таълимни ривожлантириш ва ёшларни билимга 
қизиқтириш ҳар биримизнинг ватанпарварлик 
бурчимиздир. Шу маънода Мудофаага кўмакла-

шувчи “Ватанпарвар” ташкилоти вилоят кенгаши 
таълимтарғиботи масаласида кўплаб ишларни 
амалга оширмоқда. Бу ўринда бажарилган ишлар 
ҳисоботини бериш шарт эмас. Биз учун муҳими 
— турли воситалар орқали мактаб ҳаётига кириб 
бориш ва таълимтарбия жараёнини янгилашга 
муносиб ҳисса қўшиш! 

Соҳамизнинг асосий мақсади ёшларни ва-

танпарварлик руҳида тарбиялашдан иборат. 
Қувончли жиҳати шундаки, ватанпарварлик туй-

ғусини шакллантирувчи тўгаракларимиз ва ўтка-

задиган тадбирларимизда, асосан, мактаб ўқув-

чилари иштирок этмоқда. Ҳеч бир муболағасиз 
айтаман: бу ўқувчилар орасида истеъдодлилари 
кўп. Улар мамлакатимиз миқёсида ўтказилган 
турли мусобақаларда маҳоратларини намо йиш 
этиб, ишончимизни оқламоқда. 

Жумладан, Ўзбекистон мудофаасига кўмак
лашувчи “Ватанпарвар” ташкилоти марказий 
кенгашининг спорт ва оммавий жисмоний тарбия 
тадбирларининг 2020 йилги режасига асосан, 
2325 октябрь кунлари Бухоро шаҳрида ўтка-

зилган спортнинг техник ва амалий турлари тар-

кибига кирувчи ракетамодел спорт тури бўйича 
 Ўзбекистон чемпионати ва кубоги мусобақасида 
вилоятимиз терма жамоаси фахрли 2ўринни 
эгаллади. Ёш ватанпарвар спортчиларимизнинг 
Қозоғистондаги Бойқўнғир космодромида бўлган 
халқаро мусобақадаги ютуқлари ҳамон кўпчилик 
оғзида. Шу кунларда Учқўрғон туманида халқаро 
мусобақаларни ўтказишга мўлжалланган замо-

навий картодромнинг ишга туширилиши ёш ва-

танпарварларнинг қувончига қувонч қўшмоқда. 
Демак, биз танлаган йўл таълим равнақига 

ижобий таъсир кўрсатиши, шубҳасиз. Зеро, таъ-

лимтарбия жараёнини спортсоғломлаштириш 
ишларисиз, энг асосийси, ватанпарварлик туйғу-

сини шакллантирмай туриб ривожлантириш муш-

кул вазифа. Кун келади ва бугунги саъйҳаракат-

ларимиз ўзининг самарасини беради, дунё янги 
Ўзбекистонни Учинчи Ренессанс даврида кўради. 
Ватанимизнинг янги Улуғбеклари, Навоийлари, 
Авлоний ва Беҳбудийларининг билими дунёга 
достон бўлади!

Ватанпарварлик

Шу йил 30 октябрь куни 
Президентимиз раислигида 
мамлакатимизда таълим-тарбия 
тизимини такомиллаштириш, 
илм-фан соҳаси ривожини 
жадаллаштириш масалаларига 
бағишлаб ўтказилган видеоселектор 
йиғилишидан сўнг узоқ хаёлга 
толдим. Ўқувчилик даврим, мактаб 
ҳаёти кўз олдимдан ўтди. Бизнинг 
авлод моддий фаровонликдан кўра 
билимни, олий маълумот олишни 
муҳимроқ ҳисобларди. Албатта, 
бу ҳол кишини хурсанд қилади. 
Ўша пайтда шаҳримиздаги 7 ва 
31-мактабларнинг довруғи бутун 
мамлакатга ёйилганди. 

яратиб, уни дунёга тарғиб қилишга ҳаракат қила-

ётган, Олимпия ўйинларида кўришни эллик, юз 
йиллаб кутаётган давлатлар бор.

Ўзбекистон мустақил бўлганига энди ўттиз йил 
бўлади. Тарихан шу қисқа вақтда курашни Олим-

пия ўйинларига киритиш ҳаракати бошлангани-

ни эшитиб, очиғи кўпчилик ишонмайди, ҳайрон 
бўлади, ҳайратга тушади. Бармоқ билан санар-

ли мамлакатларгина ўзининг спортини Олимпия 
ўйинлари дастурига киритиш шарафига муяссар 
бўлган. Улардан айримларини санаб ўтсак, маса-

лан, Япония дзюдони, Жанубий Корея таэквондо-

ни, Англия футболни киритган. Бунинг учун узоқ 
йиллар керак бўлган.

Албатта, курашни Олимпия ўйинларида кўриш 
барчамизнинг кўп йиллик орзуимиз. Худди спорт-

чининг асосий мақсади Олимпия ўйинларида қат-

нашиш бўлгани каби. Ҳозир бир спортчи мақсади 
ҳақида гапиряпмиз. Энди бир спорт турини энг 
нуфузли спорт ўйинига бутун бошли халқ, мам-

лакат номидан мангуга киритиш эса жуда катта 
тарихий ҳодиса эканини англаш мушкул эмас. 
Буни давлатлар, халқлар орзу қилади. Мана шу 
мақсадимизга эришишга  Президентимиз қарори 
билан аниқ йўлланма берилди, тамал тоши қў
йилди. Юртимизда жадал янгиланиш даври кеча-

ётган бугунги кунда курашимиз, албатта, Халқа-

ро олимпия ўйинлари дастурига киради ва янги 
 Ўзбекистон, халқимиз номи ўз спортини Олимпия 
ўйинларига киритган давлатлар рўйхатида та-

рихга муҳрланади.

— Ишонч билан гапиришингиз халқимизга, 
полвонларимизга зўр илҳом бағишлаб, куч бе-
ришига шубҳа йўқ. Шарафли йўлда турли тў-
сиқлар, қийинчиликлар бўлиши ҳам тайин. Шу 
маънода, келинг баъзи муаммолар ҳақида гап-
лашсак. Кейинги йилларда мураббийлар тай-
ёрлаш, моддий-техник базани янгилаш, мил-
лий спортимизни халқаро миқёсда кенг тарғиб 
қилиш бўйича оқсоқликлар кузатилаётгандек. 
Шунингдек, бирон спорт турининг Олимпия 
ўйинлари дастурига кириши учун қатъий ме-
зонлар, талаблар бўлади. Улардан бири спорт-
даги гендер тенглик масаласи. Яъни Олимпия 
ўйинларига даъвогар спорт тури билан эркак-
лар қатори хотин-қизлар ҳам тенг шуғуллани-
ши керак...

— Олимпия хартиясида спорт турларида ген-

дер тенглик масаласига алоҳида эътибор қарати-

лади. Халқаро нуфузга даъвогар спорт тури, ав-

вало, оммавий бўлиши, камида 75 мамлакат шу 
спортни тан олиши керак. Бунда хотинқизлар ҳам 
тенг ҳуқуқли шуғулланиши асосий мезондир. 

Курашга хотинқизларни жалб этиш масаласи-

га келсак, муаммолар бўлгани рост. Бу, айниқса, 
шарқона менталитет ҳукмрон халқларда жуда 
оғир кечади. Отаоналар қизларини спортга бер-

гиси келмайди, ийманади, андиша қилади, турли 
гапсўзлардан қочади. 

Курашда биз ана шу жиҳатларни ҳам эъти-

борга олганмиз, қоидаларни мослаштирганмиз. 
Биринчидан, оғритиш, бўғиш ёки ерда ётиб ку-

рашиш каби усуллар тақиқланган. Ерга тизза 
тегдими кураш тўхтатилади. Иккинчидан, як-

такларимиз ҳам менталитетимизга хос. Спорт 
кийимимиз ёпиқ, тананинг деярли бирон жойи 
очиқ намоён бўлмайди. Демак, кураш аёллар 
учун жуда мос спорт тури ҳисобланади. Бу, ўз 
навбатида, қариялар, болалар учун ҳам қулай 
ва хавфсиз.

Яна бир гап. Биз миллий курашимиз асослари-

ни, қоидаларини ишлаб чиқишда қизларни, албат-

та, аёл мураббий шуғуллантиради, деган талабни 
киритганмиз. Бу ҳам отаоналар қизларининг ку-

раш билан шуғулланишига қаршилик қилмаслиги-

га йўл очади. 
Бугунги кунда ислом мамлакатларида ҳам 

кураш билан шуғулланаётган хотинқизлар кўп-

чиликни ташкил этади. Ҳатто чемпионлар бор. 
Яқинда Афғонистонда мусобақа ўтказдик. Ўшан-

да икки афғон қизи иштирок этиб, чемпион бўлди. 
Бу мусобақа халқ олдида, телевидение нигоҳида 
кечди. Шу пайтгача Афғонистонда қиз бола ку-

рашга тушганини биз кўрмаганмиз. Бу ҳам миллий 
спортимиз ютуғи. 

Яна бир мисол. Англия спорт тарихини ўрган-

сангиз, Олимпия ўйинлари дастурига кирган баъ-

зи спорт турларини ҳам ўз мамлакати ҳудудида 
қабул қилмаганини кўрасиз. Лекин кураш улар-

га энг маъқул спорт тури бўлди. Бугун Англияда 
ёшлар ҳам, хотинқизлар ҳам, кексалар ҳам бема-

лол   бизнинг кураш билан шуғулланиши мумкин. 
Яширмаймиз, ҳозирча аёл мураббийларимиз 

етишмай турибди. Президентимиз қарорида ҳам 
бу масала аниқ кўрсатилган. Энди биз тегишли 
вазирликлар, ташкилотлар, олий таълим муас-

сасалари билан ҳамкорликда қабул квоталарини 
ошириб, аёл мураббийлар тайёрлашни йўлга қўя-

миз. Бу тезда самара беришига ишонамиз.

— Гап мураббийлар ҳақида кетганида 2000 
йилни эслаймиз. Шу йили Халқаро кураш ас-
социацияси Халқаро кураш институтини таъ-
сис этган эди. Шу институт ўз фаолиятини са-
марали йўлга қўя олмади шекилли.

— Ўшанда олдимизда дунё учун мураббийлар 
тайёрлаш масаласи турган эди. Шу сабаб Халқа-

ро кураш институтини таъсис этдик. Аммо бу 
институтнинг моддийтехник базаси тугул, ҳатто 
биноси ҳам бўлмаган. Кейин Бутунжаҳон кураш 
фондини туздик. Чунки кадрлар тайёрлаш учун 
ҳам, мусобақалар ўтказиш учун ҳам моддий таъ-

минот керак эди.
Афсуски, фондимиз халқаро мусобақаларни 

ўтказиш билан аранг шуғулланди холос. Шу боис, 
бир ойлик, бир ҳафталик курсларни айтмаганда, 
бу институт кутилган самара бермади. 

Минг шукрки, Президентимиз қарори билан бу 
институт қайта ташкил қилинадиган бўлди. Унинг 
моддийтехник базаси асослари ҳам аниқ кўрса-

тилди. Энди биз дунёга кураш бўйича мураббий-

лар етиштириб берамиз. 

— Курашга қизиқишни болаликдан бошлаш 
кераклигини яхши биламиз. Бугун боғчалар, 
мактаблардаги тўгараклар, кураш секциялари 
фаолияти сизни қониқтирадими? Бизнингча, 
курашни болалар ўртасида тарғиб қилиш, 
уларга шароит яратиб бериш учун қандай ре-
жалар тузилмоқда, деган савол ўринли.

—  Бу борада аҳволимиз ҳақиқатан ҳам қо-

ниқарли эмас эди. Йиллар давомида эътибор-

сизлик туфайли, маблағ етишмаслиги сабаб 
моддийтехник таъминот ачинарли ҳолатга келиб 
қолди. Табиийки, бундай шароитда кураш билан 
шуғулланишнинг имкони йўқ ёки ҳаминқадар. 

Қарор билан аниқ вазифалар белгилаб берил-

ди. Энди барча бўғиндаги таълим муассасалари-

да кураш билан шуғулланиш учун моддийтехник 
таъминот янгиланади. Бу борада иш бошланган. 
Барча мактабларни қамраб олишни мақсад қил-

ганмиз. 
Президентимиз нафақат мамлакатимиздаги 

таълим муассасаларини, балки дунёдаги феде-

рацияларни ҳам гиламлар, яктаклар билан таъ-

минлаш вазифасини қўйди. 
Кураш гилами — бу миллий спортимизнинг 

дунёдаги рамзи ҳам. Шу боис, халқаро миқёсдаги 
мусобақаларни ўтказиш ва федерацияларга ги-

лам етказиб бериш учун Германия билан келишув 
олиб боряпмиз. Чунки биз дунёдаги бошқа спорт 
турларидан кам бўлишимиз керак эмас. 

Татамини кўрган киши бу ерда дзюдо билан 
шуғулланилишини дарҳол билади. Ўзбекистон-

нинг рамзий ранглари акс этган гиламни кўрганлар 
ҳам ўзбек миллий курашини кўз олдига келтириши 
керак. Шу боис, гиламларимиз жуда мукаммал ва 
сифатли бўлиши сув ва ҳаводек зарур.

— Қарор билан тасдиқланган Кураш мил-
лий спорт турини 2025 йилгача янги босқичга 
олиб чиқиш концепциясида халқаро “GAISF 
— Global Association of International Sports 
Federations” ташкилотига аъзо бўлиш ҳам 
кўзда тутилган. Адашмасак, аввал ҳам бунга 
ҳаракат бўлган эди. Энди бу жараён қандай 
амалга ошади?

— Кураш замонавий спорт тури сифатида 
халқаро миқёсда тан олингандан кейин 1998 йили 
Тошкентда Халқаро кураш ассоциацияси таъсис 
қилинган эди. Ўшандан буён “GAISF — Global 
Association of International Sports Federations” таш-

килотига аъзо бўлиш ҳаракатидамиз. Ҳатто бу таш-

килот раҳбарини Ўзбекистонга таклиф қилдик. У 
келди. 2001 йили Швейцариянинг Цюрих шаҳрида 
аъзолик учун ҳужжат ҳам топширган эдик. Бир қа-

дам қолган эди. Баъзи сабабларга кўра ўтолмадик.
Лекин бизнинг спортимиз ташкилотнинг барча 

талабларига жавоб беради ва шунга ҳақли. Ҳозир 
Ўзбекистонда спортга бўлган муносабат тубдан 
ўзгарган, муҳит янгиланган, очиқлик руҳида ҳара-

кат қиляпмиз. Шу маънода, биз мақсадимизга тез 
орада, албатта, эришамиз.

— Миллий курашимизни оммалаштириш, 
дунёга танитиш мақсадида бир қатор мамла-
катларда халқаро мусобақалар, турнирлар 
ўтказиб келинаётган эди. Орада шу тадбирлар 
бирдан тўхтаб қолди. Бунинг сабаби нимада?

— Тўғри, Англияда, Грецияда, Эронда, Бра-

зилияда, Туркияда, Францияда ўтказилаётган 
халқаро турнирлар ва мусобақалар тўхтаб қол-

ди. Бунга асосий сабаб — моддий таъминот. Сир 
эмас, хоҳ юртимизда, хоҳ чет элда бўлсин, ҳар 
бир турнир жуда катта ташкилий иш ва маблағ 
талаб қилади. Оддий мисол, битта фарзанди-

мизга тўй қилиш учун қанча тайёргарлик кўра-

миз. Ўзбек курашининг бошқа бир мамлакатда 
тўйини ўтказиш ташвишини айтмасак ҳам бўла-

ди. Бунинг учун масъул ташкилот раҳбарияти 
бир ёқадан бош чиқариб, ҳар бир мусобақа учун 
қанчалик ҳаракат қилиши керак. Ҳомийлар жалб 
қилиш, чет эллик раҳбарлар билан дипломатик 
муносабатларга киришиш осон кечадиган жара-

ён эмас. Шунчаки ўтмаслиги керак бунақа тур-

нирлар. Миллат ва ватан шаъни турибди унинг 
негизида, ахир.

Президентимиз қарорида бу каби мусобақа-

ларни қайта тиклаб, янада оммавийроқ ўтказиш 
кўзда тутилган. Худо хоҳласа, чет мамлакатларда, 
хусусан, НьюЙорк, Париж, Рим, Токио каби дунё 
халқлари нигоҳидаги йирик пойтахт шаҳарларда 
Президент соврини учун халқаро турнирлар ўтка-

замиз. Бунинг учун таъминот ҳам бўлади. Шу та-

риқа курашни жаҳон дурдонасига айлантирамиз. 
Бу йўлда, аввало, ўзимиз, ҳар биримиз миллий 

спортимизни билишимиз, севишимиз, ардоқла-

шимиз керак. Унинг келажаги учун курашишимиз, 
ўғилқизларимизга ўргатишимиз зарур, деган ма-

сала қўйиляпти қарорда. 
Спорт, туризм йўналишларида халқаро миқёсда 

таниқли оммавий ахборот воситалари билан ҳам 
тиғиз ҳамкорликни йўлга қўямиз. 

— Биз сизни кўп кутилган қарор билан яна 
бир бор табриклаймиз. Қарор ижроси доира-
сида федерация олдида, полвонларимиз зим-
масида турган ишларни бажаришда муваф-
фақиятлар тилаймиз.

— Раҳмат. “Янги Ўзбекистон” газетасини ўқиб 
жуда хурсанд бўламан. Ўттиз йилдирки, миллий 
курашимизни дунёга танитиш борасида ишлаб 
кел япмиз. Мустақиллик йилларида ҳам кура-

шимизни ривожлантириш учун имкон қадар ҳа-

ракатлар бўлди. Лекин кейинги йиллардагидек 
эътиборни кўрмаган эдик. Бу саъйҳаракатлар, 
ташаббуслар янги Ўзбекистонимизнинг бугунги 
ислоҳотларига мос ва монанд кечмоқда. Шунга 
муносиб бўламиз. 

“Янги Ўзбекистон” мухбири
Улуғбек АСРОРОВ суҳбатлашди.  

“— Одамлар-у одамлар, тоғда битган бодомлар, эшитмадим 
деманглар! Бугун ҳа-а-амма Зулфиқор полвонникига суннат тўйига, 
ҳе-е-е-ей! Чу, жонивор! 
Эгар қошига тўн солиб олмиш жарчи гузарма-гузар от ўйнатди. 
Хўжасоат қишлоғи аҳлини тўйга чорлади...
...Зўрдан зўр чиқди. Олиш катталашди. 
Гал мактаб ёши болаларга етди. Ундан ўсмирларга етди. 
Бир полвон йиқилса, орига ошнаси ё оғайниси даврага чиқди. Қони 
тортди... 
Ор-номус учун кураш болаликдан бошланади!”.

Миллий ғуруримиз

+УДРАТИМИЗ,  БОРИМИЗ, 
ЭРКИМИЗ ТИМСОЛИ

